
Wewenangipoen ingkang ngarang kaajoman mitoeroet
Angger ingkang kapatjak ing Staatsblad 1912 No. 600

XXI. KENTOES DIEKON TOENGGOE KANDANG
PITIK.

Si Kentoes atiné soesah banget. Moela bandjoer nangis bengok-
bengok, toeloeng-toeloeng. Nanging ora ana sing noeloengi. Kiwa
tengené kono ora ana omahé, sanadjan ana, panggonané adoh ba-
nget. Wong liwat ija ora ana sidji-sidjia.

Dék samana wis boebar wajah soeroep srengéngé, saja soewé
saja peteng.

Kebonané njenjet, sepi ora ana swara, toer peteng. Kentoes rada
wedi. Karo manéh sikilé sing kena pasangan, rasané kaja toegel-
toegela. Larané ora karoewan, nganti Kentoes arep soemapoet.

Doemadakan ana konang kelip-kelip marani. Kentoes bandjoer
tjalatoe: }

— ,.B, konang, akoe toeloengana, sikilkoe kedjepit pasangan,
larané ora djamak!”

Konang welas, weroeh si Kentoes maoe. Takon:

— .. Kowé kok nganti kedjepit pasangan maoe keprijé, ta?”

— ,,Akoe maoe sirkoe arep golek téla gantoeng ............

— ,.Apa téla gantoeng koewi doeweékmoe, ta?”

— ..Doedoe ............ "’

— ,.Kok arep kokoendoeh?”

— .. Wong wetengkoe loewé!”

— ,Loewé ija loewé, nanging amék doeweké wong lija koewi
djenengé njolong. Ija apa ora?”

— ..Akoe wis kapok, wis ora arep manéh-maneh!”

Lagi tekan samono, ana kresek-kresek soewarané wong mlakoe.
Ija ikoe sing doewé kebon, arep niliki pasangané, manawa ana loe-
wak sing kena pasangan. Bareng weroeh pasangané, sing doewé
kebon maoe kagét banget: doedoe loewak, nanging botjah. Tjalatoe
karo nepsoe:

— ,,Nah, maling tjilik, ketjekel kowé saikil Iki sing gawéné njo-
longi pitikkoe!”

Kentoes mangsoeli karo nangis:

— ,.Boten, koela boten mandoeng ajam! Tijang koela namoeng
badé metik téla gantoeng!”

nget. Kala-kala nggrajangi ranté sing ndjiret goeloené ikoe. Ken-
toes noetoeh awaké déwé karo nangis:

— ,Jja iki, kaja ngéné iki opahé! ............ Oepama akoe ora
keséd, oepama akoe ora nggoegoe kandané kantja-kantjakoe, mesti
ora kaja ngéné ikil Jén akoe bijén kaé toememen oléhkoe sekolah,
oetawa oepama akoe ora loenga saka ngomah, mesti akoe ora di-
tjantjang kaja asoe ngéné iki ............ ‘Ah, barang wis keban-
djoer ............ "’

Sawisé noetoeh awaké déwé mangkono maoe, bandjoer mbloe-
does mleboe ing kandang asoe, teroes toeroe.

XXII. KENTOES KETEMOE KARO SING MALING
PITIK.

Olehé toeroe Kentoes lagi sawatara. Bareng tengah wengi nglilir,
kroengoe ana swara bisik-bisik. Kentoes ngingoek metoe, weroeh
ana ireng-ireng, tjatjahé papat, ana ing ngisor pager. Roepané kaja
koetjing, nanging satemené loewak. Ija ikoe loewak sing gawéné
mangani pitik oetawa endog kaé. Loewak maoe sing sidji bandjoer
marani menjang kandang asoe, panggonané Kentoes karo ngoen-
~ dang bisik-bisik:

— ,.Kemis, Kemis!”

Kentoes mangsoeli:

— ,,Akoe doedoe Kemis!"

— ,.Lo, kowé sapa?”

— ,.Djenengkoe Kentoes!”

— ,, Kok ana kono.”

— ,,Akoe diekon toenggoe ana kéné!”

— ,La si Kemis asoe sing toewa, sing gawéné ana kéné kaé,
saiki ana ngendi?”

— ,,Wis mati, lagi wingi!”

— ,,Mati? ............ Mesakaké temen! Mangka atiné betjik ba-
aget! _........... Nanging jén mirid roepamoe kowé koewi ija asoe
sing betjik!”

— ,.Hoes, akoe iki doedoe asoe!”

— ,La kowé koewi apa?”’

— ,,Akoe golek!”

— ,.Kok ana ing djero kandang asoe?”

Loewak papat maoe pangirané wis ora ana bebaja apa-apa. Ban-
djoer teroes menjang kandang pitik sing panggonané djedjér karo
kandang asoe maoe. Kantjingané lawang kandang pitik noeli di-
krikiti, ora soewé lawangé menga. Bareng loewak papat pisan wis
pada mleboe kabeh, djekrek, lawangé mineb manéh. Sing nginebaké
lawang maoe si Kentoes. Ora moeng ditoetoep waé lawangé, na~
nging isih nganggo digandjel watoe gedé, soepaja loewaké ora
bisa oetjoel.

Sawisé mangkono, Kentoes bandjoer djoegoeg, ora béda karo
asoe: ,hoek, hoek, hoek!"

Pak tani kroengoe djegoeg maoe tangx njandak bedd teroes
mboekak lawang karo takon.

— ,,Ana apa?”

Kentoes mangsoeli.

— ..Wonten pandoeng!”

— ,,Endi malingé!”

— ,.Wonten nglebet kandang ajaml!™

— ..Mengko disik, akoe noeli tekal”

Ora soewé pak tani metoe, bandjoer marani kandang pitik. Loe-
waké ditjekel, dilebokaké ing djero karoeng, bandjoer karoengé
ditaléni kentjeng karo tjalatoe gijak-gijak:

. Ketjekel ora, kowé saiki. Akoe ija bisa maténi kowé, ngrang-
ket kowé sing nganti kapok kaé! Nanging apa preloené, akoe ora
bodo! Sésoek waé takgawa menjang panggonané wong maroeng
kidoel kono koewé, kowé mesti bandjoer didéndéng, disoegoehaké
wong sing pada ngiras. Jén pantjéna mono, iwakmoe didéndéng
koewi, toemrap marang kowé, djenengé moenggah dradjaté. Na-
nging akoe iki wong betjik banget, moela ija wis tjikbén waé.”

Sawisé tjalatoe mangkono, pak tani noeli marani Kentoes. Pak
tani ketara jén atiné boengah banget, Kentoes dieloes-eloes goen-
doelé, karo ditakoni:

— ..Kowé kok dadi bisa njekel maling sing sok njolongi pitikkoe
koewi, keprijé maoené? Mangka djenaté si Kemis kaé ora taoe we-
roeh, njatané bijén ora taoe ndjegoeg?”’

Pantjéna si Kentoes ija kepéngin ngandakaké alané si Kemis
anggoné tansah ngapoesi bendarané. Nanging batiné:

— ..Ah, preloené apa, njatoer ala wong sing wis mati .........

Mati ija wis bén mati ............ moeng kéné adja nganti njatoer
alal”

Kentoes ora mangsoeli barang-barang. Pak tani takon manéh:

— ..Dék loewak iki tekan kéné, kowé apa lagi toeroe, apa me-
lek?”

— ..Koela saweg tilem, nanging sareng wonten soewanten kloe-
tek-kloetek, koela ladjeng nglilir. Loewak ingkang satoenggal moe-
roegi koela, witjanten: ,, Kowé adja ndjegoeg ija, mengko taktjepaki
ingkoeng pitik sidji!” Kados poendi, jén ngaten poenika, poenapa
boten koerangadjar namanipoen? Leres, koela poenika roepi golék,
oetawi katah awon koela! Nanging jén dipoen poerih sekongkel
kalijan bangsat, poenapa déné dipoen poerih toemoet neda barang
pandoengan, boten, koela meksa boten poeroen, sanadjan étjaa ka-
dos poenapal”

— ,.Bener koewil Bagoes banget atimoe! Moelané akoe boengah
banget! Saka boengah-boengahkoe, kowé takloewari saiki. Wis ka-
na, moeliha!”

Pak tani bandjoer ngoetjoeli wesi sing dienggo ngranté Kentoes,

XXIII. KENTOES NGGOLEKI BAPAKNE.

Kentoes atiné boengah banget. Bareng ranténé wis dioetjoeli,
bandjoer brabat, mlajoe anggeblas, karo loendjak-loendjak mloem-
pat-mloempat. Oléhé mlajoe ora lérén-lérén nganti tekan ing dalan
sing menjang omahé poetri peri bijén kaé.

Bareng tekan ing dalan, Kentoes mandeg karo ngingetaké ngiwa
nengen. Alasé ija katon, dék déweké ketemoe karo asoe adjag lan
koetjing kaé ija ana ing alas kono koewi. Kajoe gedé, panggonané
Kentoes nalika digantoeng, ija katon. Nanging sing digoleki, ija
ikoe omahé poetri peri, ora ana. Kentoes oléhé nggoléki, matané
dielék-elekaké meksa ora katon.

Atiné deg-degan. Kentoes mlakoe manéh gegantjangan. Ora soe-

. we tekan papan mloewa, sing dék bijén prenah panggonané omahé
poetri peri kaé. Omahé wis ora ana tabeté babar pisan. Nanging
ing kono ana koeboerané nganggo kidjing, sing ditoelisi oeniné
mangkéné:

Ing kéné
. koeboeré poetri peri

ngadjalé sabab sedih
ditinggal
adiné si Kentoes.

Sawisé diédja, Kentoes ngreti soerasané. Kentoes teroes ambroek
ndjoengkel ana ing kidjing kono, karo nangis. Oléhé nangis sa-
wengi moepoet, nganti awan ija isih nangis. Panangisé seroe nganti
kroengoe kiwa tengen kono, ngoemandang ana ing poentoek-poen-
toek sing ora adoh saka kono. Tangisé Kentoes:

— ,,0, keprijé, peri, kowé kok mati tenan! ......... Kok doedoe
akoe sing mati, bok akoe waé sing mati ......... Bapak ana ngendi,
ana ngendi? ......... Ana ngendi, bakjoe, bapakkoe endi? Akoe arep
meéloe bapak! Ora bakal loenga-loenga manéh! ............

.....

sakaké akoe, akoe idjéén! ......... Mengko bangsat-bangsat pada
teka, akoe ndjoet digantoeng manéh! ......... ndjoet akoe mati te~
nanl ............ Keprijé iki? Bapak ora ana, kowé ora ana! Sing
meénéhi pangan akoe sapa? Akoe toeroe ngendi jén bengi? .........

..... "

Saking sedihé, ramboeté kaja arep didjebol-djebola. Nanging
ramboeté sing dianggo kajoe, dadi ija ora gampang djebolé.

Doemadakan ana manoek dara lagi maboer ana ing doewoeré,
aroeh-aroeh:

— ..E, goes, kowé lagi apa?”

Kroengoe soewara maoe, Kentoes ngingetaké mandoewoer, karo
ngoesapi eloehé. Wangsoelané rada nepsoe:

— .. Kowé apa ora weroeh? Akoe iki lagi nangis.”

Manoek dara pitakon manéh:

— .Anoe, apa kowé weroeh golék sing djenengé Kentoes.”

— ..Sapa? Kentoes? Ija akoe iki sing djenengé Kentoes!”

Manoek dara noeli moedoen njedaki. Dara maoe gedéné ngoeng-
koeli pitik tlekoen. Manoek pitakon: ‘ _

— ..Dadi kowé ija mesti wis wanoeh karo sing karan pak Dom-
ble?”

Kentoes kagét, kroengoe djenengé pak Domblé.

— ,.Pak Domblé? Wis mesti wanoeh, toer banget! lja koewi

bapakkoe! Ora, oléhmoe weroeh ana ngend17 Apa, apa bapak ija
isih oerip? Saiki ana ngendi ............

— ,.Wis teloeng dina iki akoe weroeh pak Domblé ana ing
pinggir sagara.”

— ,Lagi apa, lagi apa!”

—,, Lagi gawé praoe tjilik, arep dianggo njabrang sagara. Olehé
ndjadjah bapakmoe wis ana 4 sasi, nggoléki kowé. Nanging ora
ketemoe, moelané arep digoléki menjang tanah sabrang.”

Kentoes takon:

— ,.Pira dohé saka kéné menjang pinggir sagara‘?"

— ,.Koerang loewih ana séwoe pal.”

— .Séwoe pal? O, manoek dara, mbok akoe iki doewé elar
kaja kowé ngonmo! ............

— .Akoe rak ija bisa nggawa kowé, jén kowé gelem.”

— ..Keprijé rekané?”

— ,.Kowé noengganga gigirkoe kéné. Kowé abot apa énténg?”

— ,.Akoe iki énténg banget, kaja kapoek waé!”

Kentoes ora sranta, bandjoer noenggang gegeré manoek dara,
kaja wong noenggang djaran kaé, ngetapel karo moeni:

— ,Hrrr, kk, kk! ajo, adja soewé-soewé!”

Manoek dara noeli maboer. Ora soewé méh tekan panggonan
méga. Nalika ikoe Kentoes kepéngin ndeleng mangisor, nanging
saka doewoeré singoenen. Samar manawa tiba, bandjoer agé-agé
ngrangkoel goeloené manoek dara maoe.

Olehé maboer sadina moepoet. Bareng ngarepaké soeroep sre-
ngéngé, manoek dara tjalatoe:

— ,.Akoe ngelak banget!”

Kentoes njamboengi:

— ,La, wetengkoe loewé banget!”

— ,Nah, kaé ana pagoepon! Ajo, lérén sadéla waé. Mengke
maboer manéh. Sésoek ésoek rak tekan pinggir pasisir.”

Ora soewé¢ pada tekan ing pagoepon dara ikoe. Pagoepon maoe
wis soewoeng. Ing kono ora ana barang-barang, kadjaba moeng
banjoe ana ing tjoewo karo katjang idjo sabatok.

Djaréné Kentoes, dek bijén awaké koewi ora tace mangan ka-
tjang idjo, weroeh waé wis moetah-moetah. Bwadéné nalika ikoe
oléhé mangan sengkoet, nganti sabatok enték goesns Bareng wis
bandjoer tjalatoe:

— ,,Akoe maoené ora ngira jén katjang idjo koewi ija énak
banget!”’

Manoek dara mangsoeli:

— ,,Pantjén bener kandamoe koewi, Toes! Wong loewé koewi
ora mbalékaké barang-barang. Sanadjan katjang mentah ija enak.
Loewé ikoe lawoeh sing peng-pengan déwé!”

Sawisé lérén sawatara, bandjoer mangkat manéh. Esoeké tekan
pinggir sagara.

Kentoes dioedoenaké, manoek dara sawisé ngoedoenaké Kentoes,
toemoeli loenga waé, sabab ora gelem diwénéhi tarima kasih. Ma-
noek dara teroes loenga bablas, ora soewé wis ora katon.

Ing pasisir kono akéh wongé, pada alok-alok karo toeding-toe-
ding menjang sagara.

Kentoes takon karo nini-nini:

— ,,Ni, ana ngapa ta iki?"”

— ,,Kaé lo, ana wong toewa, djaréné kélangan anak. Anaké
moeng sidji. Digoleki menjang ngendi-endi ora ketemoe, saiki arep
digoléki menjang tanah sabrang. Nanging moeng noenggang praoe
tjilik waé. Saikiné ombaké gedé. La, la kaé, praoené arep ke-

Yem ............ "’

— ., Pracené endi, ni!”

— ,.Kaé, lo, kaé!”

Nini-nini maoe karo noedingi praoe sing katon ketip-ketip ana
ing tengah sagara, wongé sing noenggangi méh ora tjeta roepané.

Kentoes ija weroeh praoe tjilik maoe. Bareng saja tjeta pan-
delengé, déweké mbengok karo nangis:

— ,.Bapaaaak, kaé bapaaak!”

Nalika samana praoe maoe di ontjlang aloen, moenggah moe-
doen. Tjat katon ana ing. poetjoeking ombak, tjat ora. Kentoes
ngadeg ana ing doewoer watoe karang gedé, karo oendang-oen-
dang: ,,Paaaak! Paaaaaak!"” karo awé-awé nganggo topiné, tangané
srawéjan.

Roepané pak Domblé sing ana ing tengah sagara ikoe ija ora
pangling marang anaké. Marga déweké ija katon ngawé-awé
nganggo tjapingé sarta awéh weroeh, oega kepéngin bisaa tekan
pinggir. Nanging keprijé? Sagarané moempal-moempal kaja mang-
kono!

Doemadakan ana ombak sing_ doewoer banget, praoené katoet,

ngo, weroeh Kentoes lagi ambjoer saka ing doewoer karang, karo
adjerit:

— ..Pak, taktoeloengil ......... "

Kentoes ikoe awaké ging dianggo kajoe, moelané ija ora kesilep,
koemambang waé. Dasar ija prigel nglangi. Kala-kala sok katon
katoet aloen, bandjoer ngilang manéh. Goendoelé sok tjoengoel-
tjoengoel, sok moeng tangané sing katon srawéjan. Saja soewé
saja adoh saka pasisir.

Wong-wong sing weroeh, pada njeboet:

— ,,0, kok ija mesakaké temen.”

Bandjoer pada moelih, semoené pada soesah.

XX1V. KENTOES KETEMOE MANEH KARO
POETRI PERL

Kentoes oléhé nglangi ana ing sagara sawengi moepoet. Déweké
doewé pangarep-arep bisa ketemoe karo bapakné.

Nalikané Kentoes nglangi ana ing tengah sagara maoe, petengé
ndedet. Langité katoetoepan mendoeng, oedané nganggo prahara,
gloedoegé goemleger tanpa kendat.

Bareng wajah ésoek, anginé rada menda, langité wis resik. Sre-
ngéngéné katon djoemedoel saka ing sagara ana ing kéblat wétan.
Ing kadohan katon ana ireng-ireng ngrenggoenoek, roepané kaja
poelo.

Kentoes diepeng oléhé nglangi, soepaja agé-agé tekana poelo
maoe. Nanging tanpa goena, djalaran aloené isih ngombak-ombak.
Angger Kentoes wis rada tjedak, dibalékaké manéh.

Doemadakan ana aloen gedé! Kentoes katoet, dioemboelaké, we-
roeh-weroeh wis tiba ana ing gisikané poelo maoe. Olehé tiba rada
kanteb, nganti baloengé kemrepjek kabéh, nanging batiné:

— .lja wis tjikbén, nanging akoe saiki wis ana pentasan.”

Srengéngéné nalika samono saja doewoer. Sagarané mari ngom-~
bak-ombak kaja maoe.

Kentoes bandjoer tjoetjoel, sandangané diepé soepaja garing.
Déweké ndeleng ngiwa nengen bokmanawa ana praoe tjilik sing
ana wongé. Nanging ora ana barang-barang. Anané moeng langit
karo banjoe. Ing kadohan ija ana praoe tjilik, nanging praoe lajar,
katoné ketip-ketip satengoe-tengoe gedéné.

Kentoes tjalatoe déwekan: )

— ,,.Bok akoe weroeh djenengé poelo iki, ijal lki apa ana wongé
apa ora, jén ana apa wong betjik-betjik, apa wong ala, tegesé: apa
wongé sing sok njekeli botjah tjilik bandjoer digantoeng ing wit-
witan kaé? Nanging sing taktakoni sapa? Wong ora ana manoengsa
sidji-sidjia ngéné, keprijé?”

Saréhné roemangsa kaidjénen ana ing poelo maoe, moela atiné
Kentoes soesah banget, kaja arep nangis-nangisa. Doemadakan we-~
roeh ana iwak gedé lagi nglangi ana ing pinggir, mentongol, en-
dasé lan awaké katon kabéh.

Kentoes ora weroeh djenengé iwak maoe, moelané olehé takon:

— .E, goes iwaak, akoe arep takon sadéla waél”

Iwak maoe roepané betjik banget atiné, mangsoeli:

— .Jja, ana apa?”

— .,Akoe wéhana weroeh, apa kéné iki ija nagara, apa ija ana
wongé sing kena didjaloeki mangan, nanging ora genti mangan?”

— ., Ana pisan! Malah ora adoh saka kéné!"

— ,,.Dalané metoe ngendi?”

— .Dalan tjilik kiwamoe koewi toeroeten waé. Jén mlakoe si-
rahmoe méngoa menjang boeri waé, tjikbén adja bingoeng.”

— ,lja! O, ana mané¢h sing taktakokaké! Kowé koewi sabamoe
moeng ana sagara waé, apa kowé ora kepetoek karo bapakkoe
noenggang praoe tjilik]”

— ,.Bapakmoe sapa, tal”

— ,.Bapakkoe koewi moeng sidji, sadjagat ora ana sing madanil
Akoe iki anaké, moersal banget!”

— ,,0, kaé! lja, dék maoe bengi ketempoeh prahara ged¢, praoe-
né kérem!”

— ..Bapak ndjoet keprijé?”

— ,.Bapakmoe bandjoer ditjaplok iwak lodan gedéné nggegirisi,
saiki lagi saba ana in kiwa tengen kéné, nijaté apa sing katon
moeng arep ditjaploki waé.”

Kentoes wedi banget, kroengoe tjaritané iwak maoe, tjalatoe ka-
ro ngoplok:

— ,Apa iwak lodan koewi gedé banget?”

— ,,We la, gedéné ora karoewan! Gampangé waé, lagi tjang~
kemé totok waé gedéné wis pada karo omah djoglo, jén mangap,
bok gerbong sepoer ija kleboe!™

— .. WE¢, doebilah!”

Kentoes kagét banget, agé-agé nganggo sandangané, bandjoet
pamitan:

— ,,Wis ja, iwak! Adja dadi atimoe oléhkoe ngroesoehi kowé
iki! Lan akoe tarima kasih banget anggonmoe wis awéh sesoe-
roepan.”

Kentoes noeli bablas rerikatan noeroet dalan tjilik sing dikan-
dakaké iwak maoe, malah kaja mlajoe-mlajoea. Angger ana kresek
satitik waé, bandjoer kagét méngo, wedi manawa ditoetoeti iwak
lodan sing djaréné bisa ngoental gerbong sepoer maoe.

Bareng wis oléh satengah djam, Kentoes tekan ing désa. Loe-
roeng-loeroengé kebak wong pada njamboetgawé. Ora ana sing
nganggoer sidji-sidjia, kabéh pada doewé pagawejan déwé-déwe.
Sanadjan digolékana nganti ndjlimet, ora nemoe wong sing te-
ngoek-tengoek; sing ala ja ora ana.

Kentoes ikoe mangka botjah keséd, batiné:

— ,,Ana ing kéné iki doedoe panggonankoe! Akoe iki dititahaké
ana ing alam donja ora diekon njamboetgawé.”

Nanging ............ nalika ikoe Kentoes loewé banget wetengé.
Wis sadina sawengi ora kambon pangan, sanadjan katjang idjo
pisan, oega ora. Atiné kéwoehan. Poengkasané akalé moeng warna
loro: sapisan ndjaloek panggawéan, kapindoné ndjaloek doewit
oetawa ndjaloek sega.

Kentoes satemené rada isin jén diekon ngemis. Bapakné wis taoe
ngandani, wong sing ngemis ikoe moeng wong toewa oetawa wong
sing tjatjad. Sing wadjib diwelasi ikoe dadi moeng wong sing dja-
laran wis toewa oetawa doewé tjatjad nganti ora bisa njamboet
gawé maoe. Déné sing waras oetawa enom ikoe wadjibé koedoe
njamboetgawé. Manawa ora gelem, ija tjikbén mati kaliren.

Ing nalika ikoe ana wong liwat. Kringeté daléweran, ambekané
menggéh-menggéh djalaran nggéréd grobag kebak areng moen-
djoeng-moendjoeng, mangka tanpa réwang.

Kentoes wis ngira jén wong maoe betjik atiné. Diparani, karo
toemoengkoel rainé, ngetoengaké tangané. Tjalatoené:

— ..Njoewoen paring arta sakelop kémawon. Padaran koela loe-
wé sanget!”

Toekang grobag mangsoeli:

Kab2h maoe diemisi doewit marang Kentoes, nanging wangsoelané:

— ,.Botjah ora idep isin! Tinimbang kowé moeng kloejar-kloe~
joer ngono koewi, bok ija njamboet gawé, sinaoe golék pangan
déwél”

Wekasan ana wong wadon isih enom liwat. Wong wadon maoe
nggawa klenting loro. Kentoes ngelak banget, noeli nemboeng:

— ,.Jén kapareng, koela badé njoewoen ngombé tojanipoen sa-
kedik kémawon.”

Woangsoelané:

— ,,Ngombéa, 1¢, enja ngombéal”

Wong wadon maoe karo njéléhaké klentingé. Kentoes oléhé
ngombé nganti wareg; bareng wis tjalatoe karo ngoesapi tjangkemé:

— ,.Saiki ngorongkoe wis mari, nanging wetengkoe kok isih
loewé, Ngéné iki ana sega ngono, saiba énaké, jal”

Bareng wong wadon maoe kroengoe tjalatoené Kentoes, noeli
mangsoeli:

— ,Jén kowé gelem nggawakaké klentingkoe sing sidji iki nganti
tekan omahkoe, mengko takwénéhi sega sapiringl”

Kentoes ngingetaké klentingé, ora mangsoeli apa-apa.

Wong wadon maoe tjalatoe manéh:

— ,.Segané nganggo lawoeh iwak terik karo d]angan lodeh.”

Kentoes isih ngingetaké klenting, karo meneng waé.

— ,.Jén wis mangan, ndjoer takwénéhi djeroek keprok.”

Bareng Kentoes kroengoe temboeng djeroek keprok, ora bisa
ngamped manéh, tjalatoe:

— ,.Inggih, sampoen koela bektané.”

Klentingé abot. Kentoes ora koewat, disoenggi waé.

Bareng tekan omahé wong wadon maoe si Kentoes bandjoer di-
kon linggih ana ing ambén, karo diadepi sega sarta lawoehané.
Kentoes olthé mangan ngangsa-angsa banget, nganti kaja wong
sing kaliren wis 5 sasi.

Sawisé rada wareg, ndengéngék arep aweh tarima kasih marang
wong wadon sing mbetjiki awaké maoe. Nanging doemadakan ka-
gét, karo moeni: ,,Oo0000!” Kentoes saking kagété nganti meneng
kaja toenggak ora obah, tangané isih njekel djeroek, tjangkemé
mlongo kebak panganan.

Wong wadon pitakon:

— ,Ana apa kowé kok kaget?”

Kentoes mangsoeli pedot-pedot:

— ,Anoe, ...... tijang sampéjan ...... sami kaljan ...... Nah,
kémoetan koela ...... mripaté ...... ramboeté ...... inggih, pan-
djenengan kok sami ...... O, allaah, bakjoe periiii! ...... bakjoe
peril ......... sampéjan rak inggih bakjoe koela sajektos ta? .........
Bakjoe peri, koela kala anoe nangis! ......... *

Kentoes bandjoer ambroek ana ing pangkoné.

XXV. KENTOES SAGOEH MARENI OLEHE NAKAL.

Sakawit wong wadon maoe ora gelem ngakoe jén poetri peri,
nanging réhné wis konangan, moelané ija bandjoer blaka waé.

— ..Keprijé, Toes, kowé kok weroeh?”

— ,.Koela boten pangling. Panglinga tijangé, manah koela boten
pangling.”

— ,.Saiki akoe wis toewa, wis patoet jén dadi iboemoe!”

Kentoes mangsoeli boengah:

— ,.Nabh, inggih, saniki koela jén njeboet sampéjan boten, ,,bak-
joe’’, nanging ,,iboe?”. Pantjén empoen dangoe koela kepéngin
gadah iboe, kados limrahé laré-laré nikal ............ Nanging napa
sababé sampéjan kok ladjeng énggal sepoeh nikoe?”

— ,.Koewi ana wadiné!”

— ..Bok koela njoewoen wadosé. Koela kepéngin dados laré
ageng. Tjobi ta, koela rak namoeng ngaten mawon wiwit lairl”

Poetri peri mangsoeli:

— ..Wong kowé koewi pantjén wis ora bisa moendak gedé!”

— ,.Sabab napa boten saged?”’

— ,.Sabab golek ikoe ora bisa moendak gedé. Dilairaké dadi
golek, matiné ija isih dadi golek.”

Kentoes koekoer-koekoer goendoelé:

— ,.Koela empoen bosen dados golek, empoen wantjiné saniki
koela dados laré kados limrahé laré-laré nika!”

— .. Kowé bésoek rak ija dadi oewong, anggeré kokpredi déwé!”

— .. Napa inggih? La, dospoendi akal koela?”

— ,.Gampang koewi, anggeré awakmoe déwé kokparsoedi kaja
loemrahé botjah betjik.”

..Napa koela dédé laré saé?”

—_ Babar pisan doedoe! Jén botjah betjik 1koe rak ija nggoe-

goe menjang wong toewa, balik kowé ............

— ,,Akoe ija weroeh, moelané kabéh loepoetmoe takapoera.
Anggonmoe nangis tenan, koewi tanda jén atimoe betjik. Botjah
sing atiné betjik ikoe, sanadjan rada nakal oetawa kogoeng satitik,
ija isih kena didandani, tegesé kena diarep-arep betjiké. Awit sa-
ka ikoe moelané akoe tekan kéné nggoleki kowé. Kowé takang-
gep anakkoel!”

Kentoes tjalatoe karo loendjak-loendjak:

— ,,Wadoeh, énak, énak!”

— ..Nanging kowé¢ ija koedoe nggoegoe apa kandakoel”

— ..Inggih, inggih, inggih!”

— ,.Sésoek ésoek ......... - kowé sekolah!”

Kentoes mari loendjak-loendjak.

— ,.Bésoek jén wis sekolah, bandjoer sinace njamboet gawé.”

Kentoes meneng, mari nggoejoe.

Poetri peri takon:

— Hara, ana ngapa kowé, kedoemal-kedoemel?”

Kentoes mangsoeli gremeng-gremeng:

— ..Anoe, koela empoen kesepoehen, jén kapoerih sekolah.”

— ,,Ora, tjah bagoes! Eling-élingen, jén sinaoe, ngoendakaké
sesoeroepan ikoe ora enom ora toewa, pada waé.”

— ,.Nanging koela boten poeroen njamboet damel.”

— .Ana ngapa, ora gelem?”

— ,Djalaran jén njamboet damel ladjeng sajah.”

— ,.Anakkoe, nggér! Wong sing ngoetjap mangkono ikoe bé-
soek ing tembé moeng arep njemploeng pakoendjaran oetawa nje-
goer roemah sakit. Takkandani ja, roengokna! Wong loemrah ikoe,
sanadjan soegija mlarata, koedoe njamboet gawé. Titénana waé
wong sing keséd! Keséd lan loemoehan ikoe lelara sing mbebajani.
Sarta koedoe dirékadaja soepaja adja nganti kelépétan lelara maoe,
wiwit tjilik pisan! Djalaran jén wis gerang, angél mariné.”

Semoené temboeng maoe rada kleboe ing atiné Kentoes. Ndangak
karo tjalatoe: '

. — ,,Inggih, koela badé sinace, badé njamboet damel. Koela badé
nglampahi samoekawis pakén sampéjan, sabab koela sampoen bosen
dados golék. Koela badé dados laré sadstoe; kados tjrijos sampéjan
waoe.”

— ,.Nah, ija, akoe ija wis kanda. Saiki moeng kari ana kowé.”

— ,Ih, ih, ih, ana botjah kok gemaib temen. lh, malangkerik
kaja geréh pétek!”

Sing ndoegal déwé ngatjoengaké tangané arep mites iroengé
Kentoes. Nanging koerang tjikat, kedisikan dengkoelé ditépang
Kentoes.

— Ato, sikile atosé kaja watoel”

Ana manéh sing mentas kena sikoeté Kentoes, sambat:

— ..Eeek, dadakoe ampeg! eeeg, eeeg, sikoeté krandjingan!
Ngoengkoeli sikilé!”

Saboebaré ana sing kena tépang karo ana sing kena sikoet maoe
semoené kantja-kantjané sing ndoegal pada éring. Bandjoer pada
betjik marang Kentoes.

Apa déné goeroené ija ngalem Kentoes, djalaran déweké lantip
sarta mempeng, lan sregep. Jén teka menjang sekolahan disik déwe,
jén moelih mesti ngéréni.

Tjatjadé Kentoes ikoe sok isih gelem anoet groebjoeg kantja~
kantjané, mangka ana sing ndoegal, sing keséd oetawa sing ora
nijat mempeng sinaoe.

Goeroené sarta poetri peri oléhé ngandani ora kendat-kendat,
ngélikaké:

— ,.Sing ngati-ati, Toes! Kantja-kantjamoe koewi jén soewé-
soewé koweé diodjok-odjoki dipenging sinaoel”

Kentoes mangsoeli karo gédég-gédeég dridjiné diatjoengaké man-
doewoer: ’

— ,,Ah, mangsa sagedal”

Ing batiné:

— ..Akoe rak loewih pinter tinimbang kantja-kantjakoe. Mangsa
kenaa diblitoek, oral”

Naanging ...... noedjoe sawidjiné dina wajah ésoek si Kentoes
mangkat sekolah, kepetoek karo kantja-kantjané. Botjah-botjah
maoe tjalatoe:

— .. Toes, toes, anoe kowé wis weroeh, kowé wis weroeh?”’

— ,.He¢, doeroeng.”

— ,Ing sagara koewi lo, tjedak kono! ...... ana iwaké lodan,
gedéné pada karo goenoeng.”

— .. Temenan, n¢h? ...... Mengko gék iwak sing ngoental bapak
kat?”

— ,Iki pada arep menjang pinggir sagara. Kowé meloe?”

— ,.Emoh, akoe arep sekolah kok!"

— .Ah, wong sekolah waé kok kokgagas! Sésoek waé sekolah!
Sekolah karo ora ikoe rak pada waé, sekolaha ija isih bodo, ija
ora pinter.”

— .Mengko jén didoekani pak goeroe.”

— ,Ja tjikbéal Tjikbén tjatoeran déwé. Oléhé dibajar oléh blan~-
dja ikoe rak moeng diekon gremengan karo srengen!”

— ,.La siboe keprijé?”

— ..Iboemoe rak ora ngerti barang-barang.”

Kentoes tjalatoe manéh:

— .Mengko disik, tal Temené akoe ija preloe ndeleng iwaké
Jodan koewil Nanging mengko waé, jén wis moelih sekolah!”

Ana sing mangsoeli:

— ..Bonto, kil Apa gagasanmoe iwaké koewi gelem ngenténi
nganti kowé moelih sekolah? Mengko sadéla engkas waé wis nga-
lih panggonan.”

— ,Pira dohé saka kéné menjang pinggir sagara?”

— ,,Ah, tjedak, bola-bali moeng lakon sadjam.”

— .Ajo, wis! Sapa disik!”

Kentoes bandjoer mlajoe. Kantja-kantjané pada mlajoe, karo
njangking boekoené oetawa sabaké. Nanging botjah-botjah maoe
olehé mlajoe ora bisa rikat. Sing rikat déwé moeng Kentoes. Kala-
kala sok méngo karo ngegoejoe kantja-kantjané sing pada kreng-
gosan. ‘

Kentoes ora ngreti apa sing bakal kalakon! ............

, XXVIL. KENTOES GELOET.

Bareng Kentoes wis tekan pinggir sagara, ngingetaké ngiwa ne-
ngen, iwaké lodan ora ana. Takon marang kantja-kantjané:

— ,.Endi iwaké gedé?”

Ana sing mangsoeli karo nggoejoe:

— .Kirakoe iwaké lagi golék sarapan!”

Ana manéh sing moeni:

— ..Ora kok, iwaké lagi njentong, arep toeroe.”

Kroengoe wangsoelan sing ora genah maoe, toer nganggo pada
nggegoejoe, Kentoes bandjoer ngreti jén diapoesi. Noeli tjalatoe
karo nesoe:

Google



25

— ..Ana ngapa kok akoe diapoesi ngéné iki?”

— .Ja tjikbeén! Kowé tjikbén ora sekolah! Kowé ora isin, saben
dina ngapalaké karo sinaoe koewi; ora isin ngoengkoeli kantja-
kantjamoe iki?”

— . Kowé kok pada dahwén? Akoe rak nglakoni apa mestiné
botjah sekolah? Apa kowé katoet ketjangking, rak ora?”

— ,.Ketjangking pisan! Sabab akoe sakantja bandjoer oléh dje-
neng ala karo pak goeroel”

— ,La ana ngapa?”

— ..Ana ngapa keprijé? Anggeré kowé sregep, akoe sing keséd
rak bandjoer ketara, ta?”

— ,,Hem, karepmoe keprijé, soepajané pada-pada kepénaké?”

— ,.Koedoe manoet tjarane kantjané! Botjah-botjah iki kabéh
moengsoehé teloe: sidji sekolahan, loro woelangan, teloené goeroe!
Ikoe koewé ija koedoe nganggep moengsoeh!”

— ,.Jén akoe ora gelem prijé? Wong akoe arep sinaoe mén pin-
terl”

— .. Kowé didjotak! Sarta jén ora kebeneran ditaboki!”

Kentoes maténténg karo nggoejoe ngétjé:

— ,Bh, éh, éh, kok nggoejokaké temen.”

Botjah sing gedé déwé bandjoer njedaki Kentoes karo tjalatoe
getem~getem:

— ,.Toes, adja koerangadjar, koewé lo! Koemakimoe, paténtang-
paténténg. Kok arani wedi apa kabéh iki karo kowé! Matamoe hok
kokleké, botjah pitoe gilo, kowé idjén!”

Kentoes malah nggoejoe:

— ,,Pitoe, ih, bangsat pitoe!”

— ,.Lo, gilo tjah, kowé dioenékaké bangsat kabeh!”

— ., Toes, énggal ndjaloeka pangapoeral Jén ora, mlajoea
waél” Kentoes malah djogédan karo kendangan:

— ,.Pak, pak, gentong!”

— ,,Toes, titénana lo!”

— . Pak, ketjoepak, gentoeng!”

— ,.Ditaboki lo koweé!”

— .. Tak, gentoeng-tong tak!”

— ,,Raimoe bén mantjoer-mantjoer!”

— ,Dang tong tak djoerrrrrrrr!”

Sing kendel déwé ora sranta, tjalatoe karo njedaki Kentoes:

— ,.Ajo ndjogéda manéh! Enja, gilo takwéhi leatol” Karo ngge-

djil si Kentoes.
Kentoes ija males, kaploek! Diwales manéh, keploek! Keploek,
keplak, doeg! ......... Kentoes dikroeboet, tangané karo sikilé sra-

wéan ngantemi ngiwa nengen. Moengsoehé ora pada wani njedak,
sabab tangané Kentoes karo sikilé pada atosé. Singa kena keten-
dang teroes matoentoeng.

Bareng Kentoes njata angél ditjedaki, pada golék akal lija. Boe-~
koe-boekoe sing ana ing djero tas pada didjoepoeki, dianggo mba-
langi Kentoes, sebat-seboet ana boekoe: Lan dalan, Papa rara. Boe-
koe étoeng, Boekoe paramasastra lan lija-lijané. Nanging Kentoes
tansah ngéndani, ora taoe kena. Boekoe-boekoené teroes njem-
ploeng menjang sagara.

Kotjapal Iwak sagara pangirané ana mangsan, agé-agé pada
ngambang. Boekoe-boekoe ditjaploki, nanging noeli diwoetahaké
man¢h. Ana iwak sing njaplok ,pangrimbaging temboeag”,
nanging bandjoer gebrés-gebrés dilepéh karo moeni:

— ,.Iki doedoe pakanankoe. Jén pakanankoe loewih énak ma-
néh.” :

Ing nalika ikoe ol¢hé pada geloetan saja ramé, nganti ana ke-
piting moenggah menjang daratan karo tjalatoe glereg-glereg kaja
derménan sing nggebeber:

— ,.Wis, wis, wis, botjah oegal-oegalan! Adja pada kerengan,
moendak ora betjik kadadéjané!”

Nanging tanpa goena! Kentoes méngo karo mrengoet ngoedjar-
oedjari:

— ,.Hoes, meneng! Tjangkemé ndadak ngomel! Kana goléka
témpé bosok dienggo goerah, bén adja kaja montor boebrah swa-
ramoe koewi! Karo ngoentala aspirin, ndjoet kemoelana sing broe-
koet, bén soemoek!”

Ing nalika ikoe botjah-botjah wis ora doewé boekoe sing di-
anggo mbalangi. Doemadakan weroeh wadah boekoené Kentoes,
teroes direboet, boekoené dioedal-oedal.

Ana boekoené sing gedé sidji, nganggo samak kandel. Boekoe
ikoe boekoe étoeng, boboté antep. Ditjandak salah sawidjiné botjah~
botjah maoe, bandjoer dibalangaké sarosané marang Kentoes. Na-
nging ora kena Kentoes, kena goendoelé kantjané déwé. Botjah
maoe poetjet dadakan, niba karo sambat:

/

— .Adoeh bijoeng, toeloeng ......... matil”’

Teroes nglékar ana ing wedeén.

Bareng kantja-kantja weroeh kaja mangkono maoe, teroes pada
mlajoe boebar kabéh, ora soewé pada ora katon.

Nanging Kentoes isih kari déwé. Sanadjan atiné djoedeg banget
imboeh wedi, nanging noeli mlajoe menjang sagara, katjoené di-
telesi, bandjoer goendoelé kantjané ikoe diblebed. Kantjané di-
tjeloeki karo nangis daléwéran eloehé. Sambaté Kentoes:

— ..Dja, Wakidja, Dja, Djal Meléka Djal Ingetna akoel .........
Kok ora mangsoeli, Dja? ......... Akoe ora, lo Dja, akoe ora nga-
noe kowé, akoe ora apa-apa, Dja! ......... Dja, tangia, Djal Gek
keprijé akoe, jén kowé mati? Apa akoe wani moelih? Mengko gék
keprijé? ...... Tobiiil, jén ndelik, gék ndelik menjang ngendi? ......
......... Ah, bok maoe akoe sekolah waé, ora apa-apal Akoe maoe
ija gelem diadjak mréné!

...... Mangka pak goeroe wis ngandani, ...... siboe kerep ngé-
likaké: ,, Toes, adja sok koempoelan karo botjah sing ora betjik ...
Nanging akoe nggoegoe karepkoe déwé; ...... akoe koemaki, woe-
lang woeroek ora takréwes! ...... Saiki kaja ngéné ikil ...... Iki
keprijé iki? ......... "

Kentoes nangis nggelolo, karo naboki goendoelé déwé. OlRhé
metiki kantjané tanpa kendat. Doemadakan kroengoe ana wong
mlakoe. Bareng méngo, weroeh ana oepas loro teka.

Oepas takon:

— ,.Ana ngapa kowé kok toeron ana ing lemah?”

— .. Koela saweg noeloengi kantja koela.”

— ,Apa kantjamoe kelaran?”

— .. Ketingalipoen inggih!”

Oepas sing sidji bandjoer ndingkloek njedaki: — ,,Pilingané ta-
toe! Sapa sing natoni iki maoe?”

Kentoes kamisosolen:

- nKoela m!"
— ,.Jén doedoe kowé, sapa?”
— ,.Koela ...... bo ...... ten!”’

— ,,0Oléhé natoni nganggo apa?”

— ,.Nganggé boekoe poenika!”
Kentoes ndjoepoek boekoené sing nganggo samak loelang maoe,
noeli dioeloengaké marang oepas. Oepasé takon:

koemitir ...... Katik kaja maling digawa oepas! ...... Njoet, Ken-
toes keélingan mengko ngliwati panggonané poetri peri! ...... Wwe
lah, keprijé mengko! ......... Ah, emoh ora gelem jén metoe ka-
nal .........

Bareng arep mleboe désa, koeploeké kaboer kanginan. Kentoes
pitakon:

— ,.Koela badé mendet koeploek koela, poenapa pareng?”

— ,]ja, djoepoeken, nanging gelis waé!”

Kentoes noetoeti koeploeké, didjoepoek ...... nanging ora di-
anggo; koeploeké ditjakot teroes bablas mlajoe nggendring menjang
pinggir sagara.

Oepas roemangsa ora ketjonggah noetoeti Kentoes. Moelané
asoené noeli diojakaké. Asoené maoe dék ana balapan asoe wis
taoe oleh pris angka sidji. Saiki ...... balapan karo Kentoes, nga-
doe rikat, ngadoe napas! ......

Kentoes plajoené rikat, nanging asoené loewih rikat manéh.

Keprijé sabandjoeré?

Sing pada ndeleng pada arep weroeh. Nanging Kentoes karo
asoe ora soewé wis ora katon, sabab bledoegé ing dalan moebal-
moebal ngaling-alingi.

XXVIII. KENTOES AREP DIGORENG.

Kentoes wis ngroemangsani ora bakal bisa ontjat, mesti ketjekel,
sabab si Gombloh, ija ikoe djenengé asoené sing noetoeti, wis tje-
dak banget. Malah roemangsané Kentoes, karia ija ora ana sakilan,
sabab napasé Gombloh wis krasa ana ing gegeré.

Toedjoené wis ora adoh karo sagara. Samenit engkas Kentoes
wis tekan gisikan. Kentoes tanpa antjang-antjang teroes mloem-
pat, «......et tjegoer! ......... tiba tengah-tengahing ombak, teroes
nglangi kaja kodok. Gombloh pantjéna arep mandeg, nanging sa-
réhné olehé mlajoe rikat banget, dadi teroes waé njemploeng ba-
njoe! Mangka ora bisa nglangi. Sikilé papat pisan srawéjan, na-
nging malah ambles, saja soewé saja djero.

Bareng mentjoengoel, matané plorak-plorok karo djoegoeg, sam-
bat:

— ,.Haebb, haebb, akoe ......... keblebeg!”

Kentoes lega atiné, saiki ora samar jén ketjekel. Wangsoelané
karo ngétjé:

— ,,Modara pisan, tjikbén kapok!”

— ,,Haebb, Toes, toeloengana ......... akoe matil”

Kentoes dasaré atiné pantjén betjik, bareng kroengoe Gombloh
sambat-sambat, bandjoer welas.

— ,.Jén kowé taktoeloengi, apa kowé ora bakal ngojak-ojak akoe
manéh?”’

— ,Haebb, ......... gfefef ......... hija, hija, ora, oral .........
Gelis, akoe selak ......... haebbb!”’

Kentoes isih godjag~gadjeg. Nanging noeli kélingan kandané ba-
pakné: ,Jén noedjoe ana waktoené nindakaké panggawé betjik,
tindakna!” Moelané Kentoes bandjoer nglangi noetoeti Gombloh,
ditjekel boentoeté nganggo tangan loro, teroes digérét menjang
gisikan,

Si Gombloh wis ora bisa ngadeg djedjeg. Oléhé ngombé banjoe
sagara rada kakehan, nganti wetengé mlemboeng kaja ballon. Na-
nging Kentoes isih rada koerang pratjaja, moelané njemploeng ing
sagara manéh, karo nglangi mentengah tjalatoe:

— ..Wis ja, Gombloh, andoem slamet!”

Gombloh mangsoeli:

— .Ija, Toes! Akoe trima kasih banget koktoeloengi iki. Akoe
roemangsa kepotangan kabetjikan karo kowé. Djaréné: sapa sing
mbetjiki oewong, koewi mesti genti bakal dibetjiki. Bésoek waé
ketemoe maneéh, bokmanawa akoe bisa males.” '

Kentoes noeli nglangi teroes, nanging isih oeroet pasisir waé.
Wekasan weroeh ana goewa ana ing pinggir sagara. Dikira ing
kono kena dianggo ndelik. Ana keboel koemeloen metoe saka
nggoewa maoe. Kentoes tjalatoe:

— ,.Sadjaké ing goewa kono ana geniné. Malah kebeneran, akoe
bisa api-api ngiras manggang klambikoe. Tjoba daktilikané.”

Kentoes nglangi marani goewa maoe. Nanging ketjapa, lagi pe-
tékel-petekél ménék mandoewoer, krasa katoet barang sing metoe
saka ing banjoe, saja soewé saja doewoer. Kentoes arep ngontjatt
wis kasép. Bareng ditamataké djeboelané deweké ketjemploeng ing
djaring sing gedé banget, awor karo iwak akeh. Iwaké warna-
warna, gedé tjilik, pada klépékan ngiwa nengen.

Bandjoer katon ana toekang goleék iwak metoe saka ing goewa.
Roepané nggilani kaja memedi sagara. Ramboeté kaja soeket, da-
wa~dawa, warnané idjo, koelité idjo, matané kelong-kelong idjo.

Bréwoké nganti klangsrah lemah. Nganti ora sipat manoengsa, na-
nging kaja léjong Tjina sing oerip. Patoet jén diarani boeta idjo.

Bareng djaringé wis tekan pentasan, boeta idjo tjalatoe:

— ,.Eh, kebeneran temen dina iki, olé¢h-oléhakoe akéh? Bh, akoe
takmangan iwak sing nganti wareg kaél”

Kroengoe temboeng mangkono, Kentoes rada ajem atiné, tjala-
toené ing batin:

— .. Toedjoené akoe doedoe iwak, dadi mestiné ora katoet di-
pengan.”

Djaringé digawa menjang ing djero goewa. Ing tengahing goewa
ana wadjan gedé isiné lenga moempal-moempal. Semoené doedoe
lenga klentik, sabab amboené leteng. Ing djero goewa moeleg mar-
ga peloeké geni kajoe.

— ,Héh, tjoba takdelengé isiné!”

Karo tjalatoe mangkono, boeta idjo tangané dilebokaké ing dja-
ring. Tangané gedé nganti kaja tjikrak oewoeh. Iwaké didjoepoeki
sidji-sidji, diamboe, bandjoer ditjemploengaké ing d;embangan tan-
pa banjoe. Oeniné karo ndremimil:

— ,Hemm, énak, hemm, seger! Iki dorang, iki tjoetjoet, hh! iki
kakap, la tengiri, lajoer, ija lajoer!”

Iwaké ngloempoek kabéh ana ing djembangam maoe, pating ke-
Bpek, pating kroentel.

Kentoes kéri déwé ana ing djaring.

Bareng diwetokaké, boeta idjo kagét banget, matané mlorok karo
nggereng:

— ,.Heeeengng, iwak apa iki? Anéh temen, akoe doeroeng tace
weroeh!"”

Diiling-ilingi ngisor doewoer, diwolak-walik:

— ..0o00, ija, iki oerang ajakél”

Kentoes diarani oerang maoe nesoe, tjalatoené:

— .Apa? Akoe oerang? Koerangadjar, ki? Karo maneéh, nan-
dangi wong kok sagelem-gelemé waé! Bok melek! Akoe iki golek,
gilol”

— ,.Eh, golek? Temené iwak golek koewi akoe malah doeroeng
taoe weroeh rasané. Malah kabeneran!”

— ,.Dadi akoe arep kokpangan, ta? Nanging apa kowé ora we-
roeh jén akoe iki doedoe iwak? Akoe rak bisa ngoetjap oetawa
doewé pikiran kaja loemrahing manoengsa?”

— ,,Eh, bener, bener, bener! Saréhné woedjoedmoe iwak, mang-
ka bisa tjalatoe kaja oewong, moelané ija bakal takadjéni sapan-
tesél”

— ,.Keprijé oléhmoe ngadjéni?”

— ,,Arep takekon milih: apa digodog loegoe, apa diolah ngang-
go brambang bawang, apa digoréng?”

— ,,Temené akoe pilih oetjoelna waé!”

— ,,Oeoeh, adja oegal-oegalan! Apa kowé ngira bakal taktjoel-
aké. Akoe doeroeng mesti oleh kaja roepamoe iki. Wis adja ka-
kéhan remboeg: kowé bakal takgoréng toenggal karo iwak lija-
lijané. Ora bakal idjén]”

Bareng Kentoes kroengoe temboeng mangkono bandjoer nangis
nggelolo:

””

sing marahi kantja-kantjakoe! .........

Polahé Kentoes ora karoewan. Boeta idjo ora sranta, Kentoes
bandjoer ditaléni tangané karo sikilé, roepané ndlolér kaja sosis.
Noeli dilebokaké ing pengaron awor iwak akéh. Pangaron ikoe
isiné glepoeng beras. Iwaké diwedaki glepoeng. Kentoes ija diwe-
daki, roepané nganti ora karoewan.

Sing tiba disik déwé iwak tengiri, ditjemploengaké ing wadjan,
ora soewé mateng. Sawisé tengiri bandjoer iwak kakap. Kentoes
weroeh mangkono maoe nganti ora bisa sambat, moeng kelang-ke-
long matané waé, nanging boeta idjo ora ngréweés.

Bareng iwak-iwak wis rampoeng kabeh, kari Kentoes déwé. Ken-
toes dioelig-oeligaké ing glepoeng, ditjekel endasé, bandjoer ......

XXIX. KENTOES KETOELOENGAN.

Nalika Kentoes lagi ditjekel arep ditjemploengaké wadjan, ana
asoe gedé mleboe ing goewa kono. Oléhé tekan kono maoe djalaran
mamboe gandané iwak goréngan.

Bareng weroeh ana asoe teka, arep ngroesoehi, digoesah, karo
toeding-toeding:

— ,Ajo, minggat!”

Nanging asoe maoe loewé banget, ora gelem loenga, moeng ki-
pit-kipit boentoeté kaja arep tjalatoe:

— ..Akoe ndjaloek iwakmoe satitik waé. Jén wis takloengal”

Boeta idjo nggetak manéh:

— ,.Minggat, minggat!” karo arep népang. Asoené digoesah
meksa ora gelem, malah ndjoegoeg, mringis ngétokaké oentoené.

Nalika ikoe ana soewara lirih:

— ,.Gombloh, akoe toeloengana. Jén akoe ora koktoeloengt
mesti kelakon digoréng.”

Gombloh niténi soewarané Kentoes, bandjoer weroeh, jén sing
ana tangané boeta idjo, sing roepané kaja gedang goréng kebak
glepoeng ikoe ija si Kentoes.

Gombloh ora sranta bandjoer mloempat. Kentoes direboet saka
tangané boeta idjo, ditjokot alon-alonan, noeli digondol metoe saka
ing goewa.

Boeta idjo nepsoe banget, sabab iwaké sing anéh direboet asoe
maoe. Arep noetoeti, lagi oléh telomg petjak, bandjoer watoek-
watoek, noeli ora sida.

Bareng wis tekan dalan sing menjang désa, Gombloh bandjoer
mandeg, Kentoes disé¢léhaké alon-alon. Kentoes tjalatoe:

— .. Trima kasih banget, Gombloh, akoe trima kasih banget!”

Woangsoelané Gombloh:"

— ,,Ah, moeng kaja ngono waé, toemrap marang akoe ora se-
piraa. Akoe rak moeng males kabetjikan djenengé. Kowé wis noe-
Joengi akoe, saiki akoe genti noeloengi kowé, sabab wong ana ing
donja ikoe wadjibé koedoe toeloeng tinoeloeng.”

— .. Kowé kok dadi tekan goewa maoe, keprijé?”

— .0, kotjapa, akoe maoe bareng wis kokentasaké, rasamé
awakkoe kdja wong satengah mati. Doemadakan akoe mamboe
gandané iwak goréngan. Wetengkoe bandjoer krasa loewé banget,
Jan akoe noeli nggoléki panggonané sing nggoréng iwak, woesana
nganti tekan goewané boeta idjo. Ora, Toes, oepama tekakoe maoe
kasép samenit engkas waé, keprijé? ......... "’

Kentoes mangsoeli karo kirig-kirig:

— .Ah, wis, wis, adja tjatoeran!”

Gombloh nggoejoe mréngés karo ngatoengaké sikilé ngarep sing
tengen. Loro--loroné bandjoer salaman, noeli pada pisahan. Gom-
bloh moelih.

Kentoes teroes marani omah goeboeg sing ora adoh saka kono,
noeli takon marang wong toewa sing lagi tengoek-tengoek ana ing
ngarep lawang:

Si Kentoes II 3

— ,,Boten, pak, sampéjan waoe napa mireng kabaré botjah sing
tatoe goendoelé, sing djenengé si Wakidja?"'

— ,,Weroeh pisan! Si Wakidja maoe ija digawa mréné. Sing
nggawa kantja-kantjakoe wong amék iwak! Saiki ......... "

— ,.Saniki temtoené empoen pedjah?”

— ,,Ora, isih oeripl Malah saiki wis moelih menjang omahé!”

Kentoes kroengoe temboeng mangkono maoe boengah banget.

— ,.Bstoe, pak? Dadosé tatoené nikoe boten napa-mapa, tal”

— ..Nanging oepama ora mangkono, tatoené maoe ija bisa oega
dadi djalaren, malah bisa dadi djalarané mati. Sabab sing dianggo
ngeproek goendoelé Wakidja ikoe boekoe gedé toer nganggo sa-
mak loelang!”

— ,.Sing ngeproek nikoe toeréné sintem?”

— ,,Anoe, koewi lo, kantjané, sing djenengé Kentoes.”

Kentoes api-api ora weroeh.

— ..Kentoes nikoe sinten ta, pak?”

— ,.Djaréné Kentoes koewi botjah nqloegal koesangadjar, pe-
teké wong akéh ora bakal dadi wong .........

— ,.Ah, nikoe wong tjatoerané wong oegal-oegalan!”

— . Apa kowé wanoeh karo Kentoes déwé, ta?”

— ..Soemerep pisan, nanging nggih déréng tepang saé.”

Wong toewa maoe takon maneh:

— ,.Nék moenggoeh ing kowé, Kentoes koewi keprijé?”

— ,Jén koela, déweké nikoe botjah betjik, sinaoené mempeng,
teng bapakné wedil ......... ”

Kentoes anggoné tjalatoe mangkono mace karo ndemok iroengé,
krasa iroengé moendak dawa, roemangsa loepoeté, bandjoer goe-
goep, tjalatoe:

— ,.Boten, dik pak, ampoen ngandel kanda koela nikoe waoe!
Koela koelina banget kalih Kentoes nikoe. Kentoes nikoe pantjén
botjah ndoegal banget, kasédé boten énten sing ngoengkoeli, wong
toewané boten diwedéni. Gawéné mblajang, boten gelem sekolah!”

Sawisé¢ kanda mangkono iroengé Kentoes bandjoer bali kaja
maoené manéh,

Wong toewa maoe takon semoe goemoen:

— ,,0Ora, la roepamoe kok poetih kaja mangkono koewi sababé
keprijé?” ‘

Kentoes isin arep mangsoeli jén mentas diwedaki glepoeng, moe-
Jané bandjoer golek pawadan:

— ..Nikoe ta, koela waoe kepépét témbok sing mentas dilaboer,
wah ketjemploeng énten laboeré pisan, dadiné gloeproet kawoer!”

— ,.La klambimoe, katokmoe barang ana ngeadi? Koktinggal
ngendi?”

— ..Wong koela waoe kepapag bégal loro, koela waoe dibledjéti
mganti woedal Boten pak, sampéjan kagoengan napa saénten-éntemé
ngrikoe. Koela mblindis ngoten niki, mengké rak boten bisa moelih!”’

— ,.Wo, Ia, akoe ora doewé baraag-barang, djaba moeng ka-
roeng goni wadak katjang. Jén kowé arep, ija nggonen!”’

Kentoes ora mangsoeli, karoengé énggal didjoepoek. Ing doe-
woer diwénéhi bolongan teloe, ing ngisor loro, noeli dianggo kaja
katok monjét. Sawisé mangkono Kentoes bandjoer meelih.

Apa ing dalan atiné ora kepénak banget.

— ,Jboekoe peri mengko gek keprijé iki? Apa ora nepsoe! ......
Ah, iki wis mangsa oléha pangapoera, ora! Ja kaje ngéné iki dja-
Jockané botjah kaja akoe iki, [Woug akoe iki ora genah, ora nggoe-
goe woelang woeroek!”

Tekamw ing désané wis langkah wajahk ngisa. Oedané deres banget
kaja disokaké, moelané Kentoes teroes waé ngener omahé poetri
peri. Nanging bareng tekan ngarep omah, atiné wedi banget, ban-
djoer bali ana rong poeloeh petjak. Ora soewé marani manch
menjang lawang, nganti kaping teloe moeag bola-bali waé. We-
kasan atiné diwanék-wanékaké bandjoer totok-totok lawang.

Kentoes ngenténi bokmanawa ana sing metoni. Bareng wis ol¢h
14 djam, tjendéla ing loténg angka loro (omahé poetri peri ikoe
mganggo loténg papat) menga. Ana kéjong gedé ingoek-ingoek
karo nggawa tjolok dijan tjilik ditjantélaké ana ing soengoeté. Ké-
jong njapa: .

— ,.Sapa kiiiii, bengi-bengiiii?”’

Kentoes mangsoeli pitakoa:

— ,Apa poetri peri ana ngomah?’— ‘

- ,,Poetri peri lagi saré, ora karsa diwoengoe. Kowé sapa, ta?”

— . Akoel"

— ,,Akoe sapal”’

— .Akoe Kentoesl”

— ..Kentoes sapa?” : i

— ,.Kentoes sing ndérék poetri peri kaé tal”

— ,,0, ija wis ngreti akoe! Enténana sadéla akoe takmidoen,
ngengakaké lawang!”

— ,.Rikat waé akoe selak kademen!”

— ..Mengko disik, tjah bagoes! Akoe iki kéjong, kéjong koewt
ora kena kesoesoe!”

Wis sadjam, rong djam, teloeng djam, lawangé ora ana mengal
Kentoes ora sranta, awaké kademen tili-tili; bandjoer totok-totok
manéh loewih seroe tinimbang karo maoe.

Nalika samono tjandéla ing loténg sing angka sidji menga, ké-
jong ingoek-ingoek manéh. Kentoes noeli mbengoki saka ngisor:

— ..E, kéjong, bok ija sing rikat, neh! Akoe iki wis ngenteni
rong djam. Oedané deres, wetengkoe loewééééél Sing rikat, tal”

Kéjong mangsoeli saréh:

— .. Toes, akoe iki kéjong. Kéjong koewi ora kena kesoesoel™

Tjendélané bandjoer mineb manéh. , Téng-téng-téng”, djam te-
loe, ,téng"”, man¢h djam papat!

Kentoes wis saja selak ora koewat, golek wilah, ol¢h, noeli di-
enggo njabeti lawang. Nanging wilah maoe doemadakan malih,
dadi ......... weloet, krogél-krogél mroetjoet saka tangané.

Kentoes saja nepsoe banget:

— ,.Wé la, oegal-oegalan kabéh ikil”

Kentoes bandjoer moendoer antjang-antjang, lawang ditendang
seroe. Saking seroené nganti sikilé sing sidji kedjepit. Ditarik-tarik
meksa ora kena, malah kentjeng kaja dipakoe.

Bareng wis ésoek lawangé sing sasisih menga. Kéjongé metoe.
Dadi wiwit saka loténg sing ndoewoer déwé nganti tekan ngisoe
dilakoni 9 djam. Kéjong kringeté dléwéran. Bareng weroeh Ken-
toes meténgkrang sikilé ikoe, bandjoer takon karo nggegoejoe:

— ,.Sikilmoe kok kokpameéraké ana kono koewi ana ngapa?”’

— . Tjilaka wis! Gelis agé, akoe toeloengana sikilkoe ikil”

— .Koewi sing bisa noeloengi kadjaba moeng toekang kajoe,
mangka akoe doeroeng taoe dadi toekang kajoe.”

— ..Jja wis poetri peri waé atoerana, kaé rak karsa noeloengil”

— ,.Poetri peri lagi saré, ora kena diwoengoe.”

— .Dadi akoe iki apa diekon ngéné waé teroes-teroesan?”’

— .La ija sambinen ngétoengi semoet sing liwat koewi, bén
Keslamoer.”

kaja iwak baloer maoe koelit kajoe; djeroeké kepeok sing digawé
lilin.

Kentoes nepsoe banget. Tépak saisiné arep ditendang. Nanging
emboeh saka nepsoené maoe, emboeh saka wis ora koewat, Ken-
toes bandjoer niba ana ing lemah, ora éling barang-barang.

Bareng nglilir wis ana ing ambén ditjedaki poetri peri. Poetri
peri tjalatoe:

— ,Saiki isih takngapoera, nanging titénana waé jén kokpindo
manéh.”

Kentoes sapata-sapata bakal maréni.

Temenan, satacen Kentoes netepi kasagochané. Bareng ngarep-
aké liboeran Kentoes diexamen, bisa oléh bidji betjik, oléh panga-
lembana. Awit saka boengah-boengahé bareng Keatoes tekan ngo-
mah dirangkoel karo poetri peri. Paetri peri noeli tjalatoe:

— ,.Kentoes, sésoek ésoek pandjaloekmoe mesti katekan.”

— ,.Napa, boe?”

— ,.Kowé sésoek bakal mari dadi goleék, wiwit sésoek bakal
dadi botjah temenan kaja lija-lijané kaé.”

Bareng kroengoe temboeng mangkono, Kentoes boengahé ora
karoewan! Sésoek ésoek kantja-kantjané bakal dioendang kabéh
diekon seneng-seneng. Poetri peri wis meling panganan sing énak-
énak karo wis meling premén tjoklat menjang toko Tijina.

Wah saiba senengé!

Ning ana ningé!

XXX. KENTOES ORA SIDA DADI BOTJAH.

Kentoes bandjoer pamit, arep ngoendangi botjah-botjah. Poetri
peri mangsoeli:

— ..Ija, kantja-kantjamoe pada oelemana, nanging sadoeroengé
soeroep kowé koedoe wis moelih. Ngreti?”

Kentoes sagoeh:

— ,,Sadjam kémawon koela rak sampoen wangsoel.”

— ,.Tenan, né¢h? Botjah koewi adaté moeng sagoehé baé, na-
nging ............ " ‘

— ..Nanging koela boten kados limrahipoen laré ta? Angger
koela sagah mesti saéstoe.”

— ..]ja ta, soekoer! Nanging jén kowe ora goegoe marang woe
roek, ija mesti kodjoer.”

— ,.Kados poendi?”’

— ..Botjah ikoe jén ora gelem nggatékaké piwoelang betjik
mesti nemoe bilai”

Kentoes mangsoeli karo mésem:

'— ,Inggih, pamtjén makaten koela pijambak sampoen naté
nglampabhi! ............ "

— .. Tjoba, saiki kowé bisa netepi kasagoehanmoe, apa ora?”

Kentoes pamit noeli loenga karo oera2 lan djingklak-djingklak.

Doeroeng nganti sadjam, anggoné oelem-oelem wis rata kabéh.
Sing akéh-akéh pada sagoeh arep teka. Ana oega sing sadjak ora
ngandel. Nanging bareng dikandani jén sésoek koewi nganggo
oléh tjoklat barang, kabéh bandjoer pada sagoeh. Tjalatoené:

— ,lja ta, jéa ngono takteka, nanging tekakoe maoe moeng
arep nglegani atimoe, lo.”

Kari sidji sing doeroeng ditekani Kentoes, ija ikoe kantjané sing
ditresnani déwé, djenengé si Keploek. Keploek ikoe ana ing se-
kolahan keséd déweé, toer ndoegal déwé. Kentoes tekan ngomahé,
Keploek pinoedjoe ora ana. Dipiadoni, doeroeng moelih, ping teloe
meksa ora ana ngomah.

Kentoes kéwoehan, batin atiné: ,Lah ana ngendi?” Bareng di-
goléki temenan, ketemoe lagi tengoek-tengoek ana ing ngarep ré-
golé tanggané. Kentoes takon:

— ,.Kowé ana ngapa ana ing kono?”

— ,,Akoe arep loengan meagko djam rolas.”

— ,Menjang ngendi?”

— ,.Oe, adoh benget!”

— ,,Akoe wis kaping 3 menjang panggonanmoe, nggoléki ko-

— ,Arep apa ta?”

— ,,Apa kowé doeroeng kroengoe?”

— ,, Kroengoe apal”

— ,.Akoe sésoek rak wis mari dadi golék, bakal dadi botjah
kaja botjah loemrah kaé!”

— Lo, seneng kowé, ja? Nék mengkono akoe ija melor bue-
ngah, Toes!”

— ..Kowé sésoek tekaa, nggonkoe bantjakan, nganggo premén
tjoklat barang.”

— ,.Akoe maoe rak wis kanda ta, mengko akoe arep loengan!”

— ,,Ora, la ana kono koewi ndjoet ngapa?”’

— ,,Ora apa-apa, moeng dolanan waé, wiwit ésoek oemoen~
eemoen nganti tekan soré. Jén bengi toeroe. Esoeké dolanan ma-
aeh teroes-teroesan.”

— ,Ehem.” :

Kentoes mlenggong, sadjaké ing batin moeni mangkéné: —-
.Kaja ngono koewi oerip kepénak!”

Keploek takon manéh:

— ,,Prijé, kowé arep méloe apa prijé?”’

— ..Emoh, ora-ora! Tjekaké akoe ora meéloe. Wis sagoeh karo
tboekoe peri arep dadi botjah betjik, kok! Ah, wis wengil Wis ja,
mjangoni slamet!”

— ..Kok kesoesoe ta?”

— ,Mengko selak peteng. Maoe akoe sagoeh moelih sadoe-
soengé soeroep, kil”

— ,.Ajah, sadéla engkas rak ija kena. Mengko dakkandani ma-~-
a¢h!”

— ,.Wis wengi, ahl”

— ,.Sadélit waél”

— ,,Mengko jén disrengenil”

Keploek mangsoeli karo mringis:

— ., Weh, katik kaja doeroeng taoce kambon srengen! Wong
disrengeni waé, anggeré ora mangsoeli, sing srengen jén wis kesel,
sak ija meneng déwé!” '

Kentoes mbeneraké temboengé Keploek, bandjer njedak, takon:

— ,.Ora, kowé menjang désa Njamleng koewi idjéen apa ana
kantjané?”

— ,,Ana, satoes loewih takkandanil”

— ..Mlakoe apa noenggang krétal”

— .Noenggang kréta, mengko sadéla engkas rak teka krétané
sing arep ngeteraké tekan désa Njamleng!”

— ,.Eh, bok ija ndang teka ta, krétané!”

— ,,Arep apa ta, kowé!”

— ,,Lo, ja arep weroeh toekmoe da mangkat!”

— ,La, ngenténana, tal”

— ,,Ora ah, akoe arep moelih waé!l”

— Keprijé ta, koewi, djaré kepéngin weroeh, djaré arep moe~
1ih?”

&

— ..Lo, toekkoe loenga iki wis soewé, moendak dienteni!”

— ,.Sapa sing ngenténi?”

— ,.Boe peri.”

— ,.Mbok ija mén ngenténi, karo mén adjar-adjar betah melek.”

— .,Mengkonoa kaé, mesakaké!”

— ,.E-¢h, ana botjah teka mesakaké wong toewa, lagi tjaramoe,
Toes, Toes!”

— ,Apa tenan ta, Ploek, nek ing désa Njamleng ikoe ora ana
sekolahan?”

— ,.Apa karo kowé waé akoe ndadak goroh?”

— ,Lah, goeroe apa ija ora ana tenan?”

— ,.Tjekaké moeng kari ana kowé déwé, ngandel apa ora! Nek
ngandel ja soekoer, nék ora, akoe ora boetoeh pijandelmoe!”

— ,,Mengko néng kana gek dikon ngapalaké barang?”

— ,.Sing akon sapa, bapakmoe apa? Wis genah dikandani jén -
goeroe ora ana, kok ndadak koewatir diekon ngapalaké!”

— .. Wah, pénak tenan ajaké!” Kentoes anggoné moeni mang-
kono maoe kambi ketjap-ketjap, semoené kemetjer banget. Ban-
djoer tjalatoe:

— ,Lagi dikandani waé, kok wis ajem atikoe!”

— ,,.La méloea, tal”

— ,.Ah, kowé koewi pidjer mela-meloe waé; wis dikandani:
kéné wis kebatjoet sagoeh moelih, kok!”

— ,Ja wis ta, moeliha! Kana, moelih kana! Njangoni sla:het'
Moeng jén liwat sekolahan waé akoe pamitnal”

— ,.}ja, wis ja Ploek! Lakoemoe slameta! Moeng nék ana apa-
apa waé akoe sambaten!”

Kentoes mangkat moelih. Doeroeng adoh si Keploek tjeloek-
tjeloek:

— ,, Téga temenan apa, Toes, dak pek déwe, Jo!”

— ,.Ora, omongmoe, désa Njamleng Ngahade djaré nenem,
ikoe apa tenan?”

— ,,Ora; gregeten akoe! Ana tjangkem wong dipadakaké tjang-
kem kodok waé.”

— ,.Liboeré apa ija wiwit Sawal tekan Pasa temenan?”

— ,.Emboeh, wis kesel akoe mangsoeli pitakonmoe!”

— ..Mengko kowé koewi gek ngapoesi, Ploek?”

— ,,Moelané wis ndang moeliha!”

— ,,Mangkatmoe kapan, ta a¢ch?”’
-~ .Sadéla engkas!”

— ,,Oepama wis eméh, takenteénil” !

— .Mengko disrengeni iboemoe poetri kowé?'

— ,.Wijah, wong wis kewengén waé, sisan.’

— .Lo, kok kaja botjah nék ngono koewi! Wani temenan apa
kowé, jén disrengeni?”

— ., Wani waé, anggeré mboedegi waé rak oewis!”

Sasoewéné omong-omongan maoe wis peteng. Ora soewé saka
kadohan tjlorot-tjlorot teka, sarta kroengoe soewarané slomprét
kréta. Keploek bandjoer djingklak-djingklak karo alok-alok, se-
moené ora pati mikir marang Kentoes: ‘

— ,.La kaé teka! La kaé tekal”

Kentoes takon: — ,,Apa, sapa sing teka?”’

— ,.Krétané! Prijé, kowé meloe apa ora?”

— ., Néng kana apa ora diekon sekolah tenan, ta Ploek?”

— ..Emboeh!”

XXXI. KENTOES MENJANG D£SA NJAMLENG.

Nabh, saiki wis teka tenan krétané! Tekané ora nganggo soewara
barang-barang, sabab rodané dioebet-oebeti gombal karo damen.
Sing narik koeldi rolas, gedéné pada, nanging roepané warna-
warna. Ana sing toetoel, ana sing lorék-lorék koening oetawa biroe.

Nanging anéhé koeldi rolas maoe sikilé doedoe sikil koeldi sing
nganggo tapel wesi. Sikilé sikil oewong, nganggo sepatoe poetih.

La koesiré keprijé? Koesiré lemoe banget, kak kong, tegesé sikilé
tjendak banget, nganti sikil karo toengkak amor dadi sidji. Awaké
saking lemoené nganti gindjoer-gindjoer kaja djenang djagoeng.
Rainé abang kebak koekoel. Tjangkemé njoemik tjilik adjeg nggoe-
joe. Jén tjatoeran soewarané kaja koetjing loewé ndjaloek tjadong.

Angger botjah weroeh koesir maoe, wis mesti bandjoer seneng
tepoeng. Sarta reboetan arep pada méloe menjang désa Njamleng
koewi. Ing gambar kar désa Njamleng ikoe ija ana, malah ditoelis
nganggo aksara gedé toer tjeta.

Moelané kréta maoe ija kebak botjah, sabab akéh sing pada
meloe. ORhé linggih pada soek-soekan kaja ditetel. Nganti méh
pada ora bisa ambegan, nanging ora ana sing sambat. Atiné pada
boengah lan seneng, sabab bakal tekan désa Njamleng koewi,

mangka kana ora ana goeroe, ora ana sekolahan, ora ana boekoe.
Anané moeng dolanan. Botjah-botjah maoe saka senengé ating,
mganti ora krasa loewé oetawa ngelak.

Bareng kréta wis mandeg, koesiré méngo karo mésem, tjalatoe
marang Keploek:

— ,.E, goes, kowé apa gelem meloe menjang désa Njamleng?”

— ,.Mesti mawon, pakdél”

— ,.Nanging dakkandani ja, krétakoe wis kebak banget, wis
era ana panggonané!”

Keploek mangsoeli:

— ,.Gampang mawon! Jén nglebet empoen boten énten nggoné,
koela trima énten ing gontjéngan!”

Keploek teroes mloempat menjang gontjéngan, bandjoer linggih
engkang-ongkang.

Koesir noeli takon marang Kentoes:

— ,.La kowé¢, tjah bagoes, kowé keprijé? Méloe apa kari ana
kéné waé?”

‘Wangsoelané:

— ,.Koela kéri mawon, adjeng moelih! Koela adjeng sekolah,
adjeng sregep kaja botjah lija-lijané nika, kokl!”

— ,.Ja wis, ta, njangoni slamet!”

Keploek noeli adjak-adjak:

— ,.Hoes, Toes, nggoegoea akoe! Méeloea ta, mengko rak se-
meng!”

— ,.Emoh, emoh, emoh!”

Botjah akéh pada adjak-adjak saka ing djero kréta:

— ,.Ajo ta, méloea, mengko dolanan karo akoe! Tjekaké seneng
banget, ta wis!”

— ,Jén akoe meéloe, lah engko iboe peri keprijé?”’ Kentoes wis
godjag-gadjeg pikirané.
- — ,,Ah, wong gagasan kok kaja ngono! Bok kokpikir, kowé
mengko tekan désa Njamleng bakal dolanan, bakal seneng-seneng
sing tanpa watesan. Kepénak apa ora, kaja ngono koewi?”

Kentoes tanpa mangsoeli, moeng déhém-déhém waé. Ora soewé
tjalatoe: ’ '

— ,.]Jja wis ta, kono akoe ndjaloek panggonan satitik waé! Akoe
- sakméloel”
+Koesir lemoe mangsoeli:

— ,.Panggonané wis sesak! Nanging saréhné akoe boengah ba-
nget kowé sida meloe, kowé manggona ana ing koesiran kéme
waél cooeiiennen. "

— ,.La sampéjan?”

— ,,Akoe mono mlakoe waél”

.»Boten, jén ngoten. Koela loewoeng noenggang koeldiné salsh
sidji niki mawon.”

Kentoes teroes marani koeldi sing ngarep déwé sing sisih kiwa,
arep ditjéngklak. Déwéké doeroeng taoe noenggang koeldi, moe-
lané bareng saiki oléh noenggang, atiné boengah banget, wis saja
ora kélingan ngomah. Nanging koeldi maoe minger karo ndodos
wetengé Kentoes nganti keloemah kréngkangan; sikilé ana ing doe-
woer.

Mesti waé botjah-botjah pada nggoejoe kepingkel-pingkel. Na-
nging koesir lemoe maoe ora nggoejoe babar pisan. Koeldiné dipa-
rani, kaja arep dibisiki, nanging djeboelané koepingé koeldi di-
tjakot saparo.

Kentoes nepsoe banget. Tangi grégah, noeli mloempat tjléger,
noenggang gegeré koeldi. Botjah-botjah weroeh oléhé mloempat
maoe pada goemoen, mari pada nggoejoe, pada ngalem alok-alok
karo keplok-keplok:

— ,,Nah, bagoes Toes, bagoesl!”

Nanging doemadakan koeldiné njlentik. Kentoes kontal, ngan@l
tiba mbalik-djoengkir ana ing toempoekan watoe.

Ger, botjah-botjah pada nggoejoe manéh. Koesir lemoe marant
koeldiné manéh, dieloes-eloes noeli ditjakot koepingé sing sidjiné.
Bandjoer tjalatoe marang Kentoes:

— ,,Wis, saiki noengganga, adja wedi! Koeldi iki pantjén rada
ndoegal, nanging wis takbisiki. Saiki wis mesti ora njlentik maneh.”

Kentoes noeli noenggang. Kréta wiwit mlakoe. Nanging nalika
koeldiné pada mlajoe sarta krétané mlakoe, Kentoes roemangsané
kroengoe soewara lamat-lamat ora pati tjeta. Oeniné mangkéné:

— ,,0, botjah bodo, koemaki nggoegoe karepé déwé! Titénana,
kowé mbésoek mesti kedoewoeng!™

Kentoes wedi banget kroengoe soewara maoe, ngingetaké ngiwa
nengen, nanging ora ana apa-apa. Koeldi rolas rakit maoe mlajoe
teroes, krétané goemlinding, botjah-botjah ing djero kréta pada

toeroe kabéh. Keploek ngorok kaja sapi dibelth, koesiré lagi oera-
oera karo ngelisi:

..Botjah-botjah, daktembangké midjil,
Isik~isik imong,

Wis menenga wis toeroea kabeh,
Adja ana sing oesreg ngalisik,
Adja pada wedi,

Ditoenggoe bapakmoe.”

Bareng wis oléh satengah pal, Kentoes kroengee soewara kaja
maoe manéh, oeniné:

— ,.Botjah bodo! Elinga, botjah sing ora demen simaoe, sing
ora demen boekoe, sing senengé moeng dolanan waé, koewé bé~
soek tjilaka ............ Akoe wis ngrasakaké déwé, moelané bisa
mgandani. Titénana waé, jén wis tekan kala mangsané, kowé
mesti nangis kaja akoe saiki ............ Nanging akoe iki wis ke~
bandjoer!” '

Kroengoe soewara maoe Kentoes saja kagét banget, doeroeng
taoe atiné deg-degan kaja nalika ikoe. Kentoes noeli moedoen,
koeldi sing ditoenggangi ditjekel endasé. Bareng ditamataké te-
menan, koeldi maoe djeboelané nangis kaja botjah. Kentoes tja-
latoe marang koesir lemoe semoe goemoen:

— ,,E, pakl Kok anéh temen! 'Koeldiné nangis!”

— ,.Ah, ija wis bén waé nangis! Mengko rak ija meneng déwél’”

— ,.Boten, kok bisa tjalatoe kaja oewong nikoe mapa samang
adjari, tal”

— ,,Ora, nanging wis tace koempoel karo asoe pangadjaram
nganti 3 taoen, dadi ndjoer bisa nirokaké tjatoerané manoengsa
sitik-sitikl”

— ,,0, kok ija mesakaké temen!”

— ,,Wis ta wis, wis adja kakéhan rékal Wong koeldi nangis
waé kok diréwes! Mengko moendak kesoeweén ana ing dalani
Wis noengganga mane¢h, moepoeng iki rada kepénak hawand! Isih
adok, ajo énggal-énggall”

Kentoes ora mangsoeli noeli njénghlak manéh. Krétané miakoe
teroes. Bareng wajah ésoek tekan désa Njamleng.

Désa Njamleng koewi sadjagat ora ana loro. Sing ana kene
moeng. botjah-betjah tok. Sing toewa déwé kira-kira oemoer 14

taoen, sing tjilik déwé oemoeré doeroeng ana 8 tacen. Kabéh pada
seneng-seneng, pada dolanan pating brengok, soewarané ngaati
mbrebegi koeping. Ol2hé dolanan pada kloempoekan. Ana sing
djirak, ana sing obrog, oembak bedji, séroeban, béngkat. Ana ma~
né¢h sing lagi noenggang pit glindingan teloe. Rada adoh satitik
ana sing loendjak-loendjak dadi badoet nganggo topéng; tjedaké
kono ana sing tjara wajang wong. Ana manéh sing mlakoe babak
djoengkir. Sagolongan manéh ana sing baris-barisan nganggo tam-
boer, derédék-derédék. Ana sing bengok-bengok, ana sing keplok-
keplok, ana sing soerak-soerak. Tjekaké raméné ora karoewan.

Bango-bango akéh banget. Ana dremolem, sing nglakokaké bo-
tjah kabéh. Sing noenggang kebak-kebak. Ing gedég-gedég lan
pager-pager pada ditoelisi, oeniné: ,Sing pada seneng-seneng!”
. Kéné ora ana boekoe!” ,,Akoe ora arep sekolah!” , Kéné ora ana
goeroe!” lan sapanoenggalané.

Bareng Kentoes, Keploek lan kantja-kantjané maoe tekan kono,
teroes méloe nggroebjoeg waé. Ora soewé wis tepoeng karo bo-
tjah-botjah lijané, noeli méloe dolanan. Atiné pada boengah ba-
nget.

Kentoes ndina-dina moeng dolanan tok. Awit saka boengahé
nganti ora krasa barang-barang, roemangsané sadina ikoe moeng
sadéla banget. Sawisé oléh sadina, bandjoer rong dina, teloeng
dina, seminggoe; noeli sasasi, rong sasi, ora krasa, kaja moeng
saketjlapan waé. Kala-kala déweké sok kepetoek si Keploek. Ken-
toes bandjoer tjalatoe:

— ,,Wah, bener kowé, Ploek, pantjén pénak tenan désa Njam-
leng ikil”

Keploek mangsoeli:

— ,.Ta, ngandel ora, kowé saikil Andékna ora, kowé maoené
bot-boten, koedoe arep moelih menjang nggoné boe peri waé! Bijén
kowé moeng ndekoekoel ngapalaké waé, saiki, hara prijé?

Saiki rak ora soesah ngapalké, ora soesah sekolah! Adja ana
akoe, mangsa ngono! Adja kowé koewi kantjakoe, mangsa takkan-
danana, ora!”

— ,.Bener kowé tenan, Ploek! Ija, adja ana kowé, akoe mangsa
tekana kéné! Eh, mangka bijén koewi, pak goeroe jén ngolok-olok
kowé ora djamak-djamak! Kandané njang akoe: ,, Kowé adja koem-

poelan karo si Keploek. Déwe¢ké ikoe botjah ala, gawéné ngodjok-
odjoki sing ora betjik!”

Keploek mangsoeli karo gédég-gédeg:

— ,.Eh, wong pak goeroe! Akoe ija ngreti jén awaké ikoe sengit
banget karo akoe, gawéné akoe ditjatoer ala. Nanging atikoe be~
tjik banget, dadi ija wis bén takapoera dosané!”

— ..Ija, Ploek, pantjén betjik temenan atimoe koewil”

Kentoes bandjoer ngrangkoel Keploek, nandakaké trima kasihé.

Samana Kentoes anggoné ana ing désa Njamleng wis oléeh 5
sasi. Dina-dina tansah dolanan lan boengah-boengah, ora taoe ke-
petoek boekoe oetawa sekolahan. Nanging noedjoe sawidjining di-
na, déweké tangi ésoek-ésoek menangi lelakon sing ora ndadékaké
senengé atiné ............

XXXII. KENTOES DADI KOELDI

Taktjritani, ja tjah! Bareng ésoek-ésoek Kentoes tangi, kaja
adaté wong tangi toeroe bandjoer koekoer-koekoer goendoelé.
Nanging kotjapa, bareng goendoelé dikoekoer, krasa ...............

Mara, badénen, krasa apa?

Krasa koepingé moendak dawa, nganti satjengkang.

Mangka kowé kabéh ija pada weroeh, maoené koepingé Kentoes
ikoe tjilik banget, malah nganti ora katon. Gék bandjoer dadi sa-
kilan!

Kentoes noeli grégah tangi golék katja dianggo ngilo. Nanging
ora ana bandjoer golék pantji, diiséni banjoe. Bareng ngilo .........
kagét banget, doeroeng taoe ana lelakon sing kaja mangkono!
Goendoelé katon ana koepingé loro, toer koeping ......... koeldil

Kentoes atiné djoedeg banget kanti isin. Saking bingoeng ngan-
ti nangis nggelolo, sarta goendoelé ditatap-tatapaké témbok. Na-
nging malah saja moendak bingoeng, koepingé saja moendak da-
wa, toekoel ramboeté.

Tanggané, ija ikoe marmot, sing panggonané ana ing loténg ing
doewoer kamaré Kentoes, kroengoe olehé tangisan maoe, bandjoer
marani. Takon semoe goegoep:

— .Ana apa, ana apa, kok bengak-bengok!”

— .Akoe lara, Marmot! Akoe wedi banget! Kowé bisa nitik
larakoe?”

Si Kentoes 11 4

— .Jja sitik-sitik ngretil”

— ,.Tjoba titiken.”

Marmot ngangkat sikilé ngarep sing tengen. Tangané Kentoes
di demok, noeli tjalatoe:

— ,.BE, kodjoer kowé iki ............ ”

— ,,Apa, apa?”

— , Kowé koewi lara sawan!”

— ,,Sawan apa?”

— ,.Jki.sawan koeldi.”

— ,,Lo, doeroeng taoe kroengoe akoe!”

— ..Ngono koewi, takkandani! Kowé mengko rong djam, oetawa
3 djam engkas wis mari dadi golék oetawa dadi botjah, nanging...”

— ,.Nanging kaprijé?”

— ,Dadi koeldi temenan, toenggalé sing sok dikon nggéréd
grobag oetawa dimainaké ana koemidi harmston kaél”

Kentoes oléhé nangis saja seroe karo koepingé di gérédi kaja
arep didjebol-djebola, anggepé kaja doedoe koepingé déwé.

Marmot welas, karepé arep ngejem-jemi atiné Kentoes:

— ,, Ah, wis ta wis, iki wis dadi papesténmoe.Kowé ora bisa
ngowahi barang-barang, sabab wis dadi oedjaré lajang-lajang:
botjah keséd sing sengit karo boekoe-boekoe lan ngemohi piwoe-
lang, sarta pilih dolanan lan seneng-seneng waé, ikoe ing tembé
ora woeroeng dadi koeldi.”

Kentoes takon karo membeg-membeg:

— ,,Apa ija temenan ta koewi?”

— ,.Ija, pantjén tenan. Moela kowé nangis ikoe wis tanpa goe-
na. Maoe-maoené kok ora gagasan!”

— ,.La wong doedoe loepoetkoe! ki sing marahi si Keploek!”

— ,.Sapa ta, Keploek koewi?”

— ,.Anoe, kantjakoe. Pantjéna akoe wis arep moelih, arep mba-
tjoetaké olehkoe sinaoe, arep mempeng, ......... djeboel si Keploek
djaréné: — ,,Apa kowé arep sinace? Kok dadi ndadak sekolah
barang? Loewih betjik kowé méloe akoe menjang désa Njamleng,
kana ora ana bockoe, ora ana sekolahan. Sing ana moeng botjah-
botjah pada seneng-seneng dolanan sakatogé!”

— ., Wong botjah kaja ngono kok kokgoegoe!”

— ..La pijé ta, wong akoe iki golék, ora doewé oetek satitik-

titika. Oepama akoe iki doewé oetek, rak ija boe peri ora taktinggal
minggat ngéné. Mangka boe peri koewi atiné betjik banget, tres-
nané kaja iboekoe déwé! ............ Djoet akoe wis méh mari dadi
golék, wis arep dadi botjah tenan! lja, titénana, angger akoe meng-
ko kepetoek si Keploek, tak ............ "

Kentoes arep metoe, nanging kélingan koepingé. Saréhné awaké
isin jén roepané sing kaja mangkono ikoe keweroehan oewong,
moelané bandjoer ............ mara badénen, ndjoepoek apa? .........
Kentoes ndjoepoek kopjah sajid, dlanggo nganti mbl;seg, nganti
koepingé ketoetoepan tekan iroengé pisan.

Déweké noeli metoe. Keploek digoléki menjang ngendx—endl.
Digoléki menjang panggonan wajang wong, menjang panggonan
dremolem, nganti majeng-majeng, ora ketemoe. Sapa-sapa sing
kepetoek ditakoni, nanging ora ana sing weroeh.

Sawisé ikoe, noeli omahé diparani, mbokmanawa Keploek isih
ana ngomah. Kentoes dodog-dodog. Keploek takon saka djero:

— ., Sapa iki?”

— ,,Akoe!”

— ,,0, mengko disik, enténana, takngani lawang.”

Bareng wis satengah djam lawangé lagi menga. Kentoes weroeh
Keploek kagét banget, sabab déweéké ija nganggo kopjah nganti
mbleseg noetoepi koepingé.

Kentoes mbatin:

— ,,W¢ la, apa Keploek iki ija lara kaja akoe, ngono? Apa ija
lara sawan koeldi?”

Nanging déweké api-api ora weroeh, sarta takon karo mésem:

— ,,Apa kabaré, Ploek?”

— ,.Betjik waé, adjeg!”

— ,.Tenan né¢h?”

— ,,Apa akoe kokarani goroh?”

— ,.Lo ora ngono, moeng kok nganggo kopjah nganti noetoepi
koeping koewi ana ngapa?”’

— ,Iki sing akon dokter, sabab dengkoelkoe lara. Balik kowé
kok ija nganggo kopjah koewi ana apa?”

—,Iki sing akon ija dokter, djalaran sikilkoe woedoenen.”

— ,,0, mesakaké temen, Toes!”

— .0, Ploek!”

Sawisé ikoe pada meneng bareng, moeng kari inget-ingetan

waé karo pringas-pringis.

‘Wekasané Kentoes ndisiki takon ngasih-asih:

— ..Ora, Ploek, blakané waé, apa kowé wis tace doewé lara
koeping?”

— ,.Doeroeng taoe, ............ la kowé?”

— ,lja doeroeng taoe, nanging wiwit ésoek maoe koepingkoe
sing sidji iki kok krasa laral”

— ..Akoe ija."”

Bareng tekan ,.teloe”, kopjahé pada ditjopot.

— ,.Lo, kowé ija? Sing tengen apa sing kiwa?"”

— ,Loro pisan, ............ la kowé?”

— ,.Ja loro pisan. Apa ija pada ngono larané?”
— ,Ajake.”

— ,.Bok anoe, Ploek!”

— ,,Anoe apa?”

— ,.Anoe, akoe kepéngin weroeh koepingmoe.”

— ..La ija tal Nanging akoe ndeleng doewékmoe disik, Toes!"
— ,,Ora, kowé disik!”

— ,.Emoh, kowé disik, ndjoet akoe, rak ngonol”

— ,.Wis ngono waél Réhné pada kantja, saiki djandjian waél”

— ,.Apa djandjéné?”

— ,,Ajo pada njopot kopjah bareng. Gelem ora?”

— ..Ija, roedjoek.” .

— ., Wis jal”

Kentoes ngétoengi:

— ,.Sidji, loro, teloel”

Bareng tekan: ,teloel” kopjahé pada ditjopot.

Nah, ing kono ana lelakon sing anéh banget oepama ora kela-
kon temenan, mesti kowé pada ora ngandell

Bareng Kentoes karo Keploek pada weroeh doewé koeping koel-
di, ora malah sedih oetawa soesah atiné, nanging malah pada di-
obah-obahaké koepingé karo djogédan nggoejoe tjekakakan ora
ana oewis-oewisé.

Si Keploek nganti katog oléhé nggoejoe, nanging bandjoer
nggloejoeri sarta oelaté poetjet, sambat-sambat:

— ,.,Toeloeng, Toes, toeloeng!”

— ..Apa, kena ngapa?”’

— ,.Akoe ora bisa ngadeg djedjeg!”

~— ,,Akoe ija ora bisa!” Kentoes nangis membeg-membeg sarta
oega noeli nggloejoeri.

Ora let soewé botjah loro maoe pada ambroek, noeli mlakoe
brangkangan ana ing djero ngomah kono. Sikilé pada malih dadi
sikil koeldi, rainé modot, tjangkemé dadi tjongor, sarta gigiré
toekoel woeloené klawoe nganggo toetoel-toetoel ireng.

Nanging sing saja ngagétaké banget ikoe, bareng pada doewé
............ boentoet! Botjah loro pada isin banget sarta soesah ati-
- né. Saking djoedegé noeli pada nangis nggelolo.

Nanging saja kodjoer!

Ing nalika ikoe ana wong dodog-dodog lawang, sarta tjeloek-
tjeloek saka ing djaba:

— ,.Eééé, dingaké lawangé! Akoe sing ngoesiri kréta bijén kaé,
sing ngadjak kowé mrénél Ajo, dingakké, ndjoek lawang, mengkol

..................

XXXIII. KOELDI KENTOES DIEDOL MENJANG
PANGGEDE KOEMIDI.

Djeboelané ora pada bisa ngengakaké lawang. Koesir lemoe sing
ana ing djaba maoe ora sranta, lawangé noeli didjedjak, ambrol.
Bareng wis mleboe bandjoer tjalatoe karo nggoejoe kaja adaté:

— ,Eh, éh, ¢éh, botjah bagoes-bagoes tenan! Wah, pinter
mbengah, nganti kroengoe saka kadohan. Nanging akoe ora pang-
ling karo soewaramoe, tjah! Moelané akoe bandjoer mréné.”

Koeldi 1q 0 maoe meneng waé, moeng pada ndingkloek, koe-
pingé keplat -képleh mangisor, boentoeté ngawet.

Koesir lemoe ngepoek-epoek karo ngeloes-eloes, noeli ndjoepoek
kerok, koeldi loro pisan dikerok nganti aloes gilap.

Sawisé noeli dikaloengi dadoeng, bandjoer ditoentoen menjang
pasar, arep diedol.

Bareng tekan pasar dadi reboetan, akéh sing ngarepi. Keploek
ditoekoe wong tani; wong maoe djaré koeldiné mati! Kentoes di-~
toekoe panggedé koemidi harmston, arep diadjari kaja kéwan lija-
né, arep dianggo tontonan.

Mara botjah-botjah, kowé apa wis pada ngreti panggaotané
koesir lemoe maoe. Koesir sing mblekeneg, sing rainé kaja mentas
dientoeb tawon goela, koewi gawéné menjang ngendi-endi karo
krétané. Sadalan-dalan ngrimoeki botjah-botjah sing keséd, sing
ora demen sekolah, diitjoek-itjoeki karo diiming-imingi gelema meé-
loe déweké. Jén krétané wis kebak botjah, noeli digawa menjang
désa Njamleng, diekon seneng-seneng dolanan ndina-ndina ana
ing kono. Nanging wekasané botjah-botjah maoe mesti pada da-
di koeldi kabeh. Jén wis dadi koeldi, bandjoer diedol menjang pa-
sar oetawa menjang stélingan. Oléh-oléhané doewit mesti baé
akéh, moelané koesir lemoe maoe ija bréwoe.

Bebandjoerané lelakoné si Keploek akoe ora weroeh. Moeng si
Kentoes wiwit dina ikoe oeripé rekasa banget.

Awit bandjoer digawa menjang koemidén, di lebokaké ing ge-
dogan, wadahé pakan isiné dami. Kentoes lagi ngitjipi satitik waé,
wis dioetahaké manéh.

Loerahé weroeh Kentoes ora gelem mangan pakané, kedoeme-
lan. Noeli disalini pakan réndéng. Nanging Kentoes ija ora dojan.

Loerahé saja nesoe:

saka satitik, saben wis lemboet pamamahé noeli dioeloe karo me-
rem, legender!

— ,.E, kok ija lotoeng dami iki, kena dienggo gadjoell ............
Bh, oepama dék anoe kaé akoe ndjoet moelih, ndjoet sekolah, ora
kaja ngéné! Nék mangan mesti mangan sega poelen karo déndéng
agé ana ngomah, nganggo petjel, iwak l¢lé barang. Eh, barang
wis kebandjoer!”

Esoeké tangi toeroe Kentoes golék dami, wis enték kabeh, sa-
bab wis dipangan dék soréné. Kentoes noeli ngosak-asik oléh rén-
déng, dipangan. Mesti waé réndéng ikoe rasané sédjé banget ti-
nimbang karo sega liwetan sing isih kemeboel, g¢k lawoehé bo-
tok teri kaé!

Kentoes tjalatoe karo nggajemi:

— ,.Ah, ija wis kebandjoer djenengé, arep apa maneh! ............
Moega-moega lelakonkoe iki dadija piwoelang marang botjah-bo-

tjah sing ora pada gelem sekolah ............ Ija selot-seloté!l”
Ing nalika ikoe loerahé teka, kroengoe temboengé Kentoes sing
poengkasan:

— ,.Selot-seloté apa? Apa kokkira, kowé ana kéné iki moeng
arep mangan lan toeroe waé? Kowé taktoekoe koewi marga arep
takmegawékaké, arep takanggo golék doewit! ............ Ajo, me-
toe, menjang kana! Takadjari mloempat-mloempat, karo adéjan,
djogédan! Adja moeng ngorok waél”

Kentoes kepeksa adjar mloempat-mloempat lan lija-lijané ma-
oe. Teloeng sasi lagi bisa, nanging ija nganggo dipetjoeti tanpa
kendat. Soewé-soewé wis tekan mangsané Kentoes arep dianggo
tontonan ana ing koemidi maoe. Panggedéné koemidi harmston
wis njebar wara-wara, ana sing di templék-templékaké ing tém-
bok-témbok oetawa ing wit-witan pinggir dalan gedé.

Bareng wis soré ing koemidén maoe kebak wong nonton. Kar-
tjisé nganti enték, ora ana panggonan sing sela. Sing klas doe-
woer kebak, klas endék saja djedjel oejel-oejelan. Sapa teka keri
ora bisa mleboe.

Sing pada nonton ikoe sing akéh botjah-botjah, lanang wadon,
gedé tjilik, Kabeéh kepéngin pada arep weroeh oléehé ndjoged
koeldi sing djenengé Kentoes.

Tontonané nganggo poetjoekan. Sawisé boebar poetjoekan noeli
toewan panggedé koemidi metoe. Panganggoné sarwa ireng.

Awas! Awas!

KOEMIDI HARMSTON!

. MENGKO SORE

bakal ana tontonan sing ngéram-éramaké.
Sing pada main wis misoewoer kabéh.

BADOETE AKEH
KEWANE AKEH

bakal dipaméri sing doeroeng taoce di-
wetokaké, ija ikoe

& KOELDI KENTOES

WIS MISOEWOER SADJAGAT KARAN:

DJEMPOLANING
DJOGED

klambiné ireng, dasiné ireng, sepatoené ireng, moeng katoké sé-
réd poetih, Bareng tekan tengah, noeli mendak, bandjoer tjalatoe:

— ,Koela noewoen, para piijantoen, para bendara, para béi,
bagoes-bagoes, tolé-tolé, para dénmas-dénmas! Ing samangké sa-
réhné koela pinoedjoe wonten ing ngriki, inggih poenika ing na-
gari ingkang misoewoer ramé toewin redjanipoen poenika, koela
badé maméraken dateng para prijantoen sadaja, satoenggiling ké-
wan élok anéh, inggih poenika koeldi koela nama Kentoes. Ka~
woeningana, koeldi poenika sampoen naté ndjadjah pradja milanyg
désa, sampoen naté ‘sowan para nata ing tanah Europa, Ngatjéh,
Tjina, toewin ngarsanipoen radja Poea-poea, ngatingalaken ka-
sagedan saha kadibjanipoen. Saben-saben tamtoe angsal pa-
ngalembana toewin mendali.

Boten langkoeng koela matoer gangsal éwoe sembah noewoen,
déné para prijantoen sadaja sampoen karsa andjenengi tetingalan
poenika, toer ingkang rawoeh boten sakedik. Doeh para prijan-
toen, moegi-moegi kaparenga anjepakaken pangapoenten mangké
jén wonten lepat koela toewin jén wonten kléntoenipoen Kentoes!”

Bareng wis rampoeng tjalatoené maoe, sing nonton pada ke-
plok-keplok karo njoeraki. Oléehé pada ngeploki saja ramé bareng
koeldiné di wetokaké. Koeldiné didandani sarwa anjar, nganggo
ébég-ébégan, nganggo kaloeng klinting, endasé didokoki boeloe-
boeloe, apoesé boentoet diblebed soetra. Tjekaké roepané betjik
banget.

Pangedéné koemidi noeli tjalatoe manéh:

— ,,Para prijantoen, para minoelja, boten badé koela atoeraken
sadaja rekaos koela anggén koela ngadjari koeldi poenika. Koeldi
poenika asalipoen saking tanah Mesir, pasabanipoen ing saganten
pasir. Njatanipoen, soewawi mirsanana mripatipoen, roepinipoen
abrit! Watakipoen boten poeroen dipoen réh. Mila nalika koela
adjari poenika, kepeksa koela erih-erih, koela eloes-eloes mawi
petjoet. Nanging éwah watakipoen waoe boten, malah saja ndadra.
Namoeng sareng koela priksakaken dateng tabib Sjech Asem-
chetjoet, ngandikanipoen, ing nglebet oetak koeldi poenika won-
ten woedoenipoen, inggih poenika tandanipoen gadah watak re-
men ndjogéd. Mila inggih ladjeng koela adjari ndjogéd, namoeng
kanggé nglantih roemijin koela poerih ngloempati klowong oe-
tawi tong.

Tjobi, prijantoen, soewawi koela atoeri mirsani sarta jén won-
ten tjatjadipoen koela atoeri natjad.

Para prijantoen, sadéréngipoen tetingalan koeldi poenika dipoen
wiwiti, koela kaparenga ngatoeri oeninga, béndjing éndjing sijang
oegi badé dipoen wontenaken tetingalan. Jén djawah inggih ka-
peksa boten saéstoe, dipoen lérégaken dateng béndjing éndjing
sonten. Béndjing éndjing wiwitipoen djam 10 sijang.”

Sawisé mangkono toewan maoe bandjoer mantoek, noeli tjalatoe
marang Kentoes:

— ,Alon, Toes! ............ Sadoeroengé kowé wiwit ngétokaké
kapinteranmoe, mbagékna sing pada mirsani iki disik!”

Kentoes noeroet, noeli ndjoengkel meneng waé. Bareng wis ol¢h
sawatara, toewan préntah:

— ,,Mlakoe!”

Kentoes ndjenggélék, teroes mlakoe moebeng. Oléh 5 oebengan,
toewan aba: , ‘

— ..Njongklang!”

Kentoes plajoené saja rikat.

— ,.Mbandang!”

Kentoes plajoené saja rikat.

— ..Njander!”

Kentoes saja mbalap.

Bareng déweké lagi mlajoe mangkono, toewan panggedé ndjoe-
poek pistoel, teroes dioenékaké, dor!

Kentoes ambroek, api-api kena pistoel maoe, kaja mati tenan.
Wong-wong sing pada nonton pada keplok soerak ambata roe-
boeh. Oleh sawatara Kentoes grégah-grégah arep tangi. Doema-
dakan weroeh ing klas sidji ana poetri ajoe banget, nganggo ka-
loeng ana gambaré golék. Kentoes ora pangling, jén wong ajoe
maoe poetri peri, bandjoer alok:

— ,.Lo koewi gambarkoe! Wong wadon kaé mesti boe peril”

Atiné Kentoes boengah banget. Saking boengahé bandjoer tje-
loek-tjeloek:

— ,.Boe peri, boe peril”

Nanging ora bisa moeni mangkono. Moeng bengah-bengah ka-
ja koeldi baé. Wong-wong sing nonton pada nggoejoe kepingkel-
pingkel. Botjah-botjah pada soerak-soerak.

Panggedé koemidi nesoe. Kentoes ditoetoek iroengé nganggo
bongkot petjoet, soepaja mari oléhé oegal-oegalan mbengah ana
ngarepé wong akeéh.

Kentoes krasa lara iroengé didilati nganti ana 5 menit, karepé
beén ilang larané.

Bareng méngo manéh nggoleki poetri peri maoe, wis ora ana!
Atiné sedih, kaja arep ambroek-ambroeka. Kentoes nangis, eloehé
dléwéran. Nanging ora ana sing weroeh, saja panggedé koemidi
maoe, babar pisan ora ngréwés.

Panggedé koemidi préntah manéh:

— ..Ajo, Toes! Saiki kowé koedoe mameéraké nggonmoe baoet
mloempat.”

Badoeté salah sidji manengah, nggotjéki boewengan wesi. Ken-
toes antjang-antjang arep ngloempati, nganti kaping teloe, ora da-

di2. Angger wis tjedak karo boewengané, ora wani, moeng
mbloedoes ngisoré waé. Bareng sing kaping paté, Kentoes antjang-
antjang, mloempat, tjégleg, ............ sikilé ketjantol boewengan
wesi maoe, bandjoer tiba, gebroeg! Kentoes ngatang-atang.

Bareng ngadeg, lakoené Kentoes dingklang, nganti baliné me~
njang gedogan ndadak nganggo digéred.

Botjah-botjah sing nonton pada welas weroeh Kentoes kaja
mangkono maoe, pada bengok-bengok:

— ,,Ajo, Kentoes, arep ndeleng Kentoes! Kentoes endi?”

Nanging Kentoes soré maoe wis ora diwetokaké manéh.

Esoeké dipriksa dokter kéwan. Panemoené dokter, pintjangé
ora bisa mari. :

Moela panggedé koemidi noeli tjalatoe marang botjah sing ga-
wéné ngresiki gedogan:

— ,.L&, koeldi iki wis ora ana goenané. Jén takingoe tiwas ga~-
wé roegi waél Wis, gawanen menjang pasar, dolen sapajoe-pa-
joené!”

— ,.Inggih sendika, toewan.”

Kentoes noeli ditoentoen menjang pasar. Ana ing kono ora soe-
wé bandjoer ana wong sing arep toekoe, takon:

— ,.Lé, koeldimoe pintjang koewé kokedol pira?”

— ,.Sadasa roepijah, noen!”

— ,.Eh, doewit 10 roepijah koewi rak akéh! Akoe arep moeng
sroepijah. Koeldi wis dingklang sikilé baé, mangsa anaa goenanél
Kang tak méliki rak moeng loelangé, loelangé kandel, arep dak-
enggo njalini bedoegkoe sing ana ing langgar, mentas bedah.
Aweh apa ora sroepijah?”

— .. Enggih ta empoen, mirah-mirahan!” ............ Mara, bo-
tjah-botjah, roengokna! Kentoes arep dikeléti, koelité arep di~
anggo mangkis bedoeg! Rasané atiné ora karoewan! ............

Sawisé regané dibajar, Kentoes bandjoer ditoentoen digawa me-
njang pinggir sagara. Goeloené dibandoeli watoe gedé, karo si-
kilé sing boeri ditaléni dadoeng, noeli didjorogaké! Kentoes ke-
tjemploeng ing sagara, djegoer!

Saréhné dibandoeli watoe, Kentoes teroes kelem mangisor.
Wong sing arep gawé bedoeg linggih ana ing karang, nggoe-
djengi dadoeng karo oedoed, ngiras ngenténi matiné koeldi. Jén
wis mati arep dikeléti pisan,

XXXIV. KENTOES DADI GOLEK MANEH.

Bareng wis sawatara soewéné, wong toewa maoe tjalatoe, na-
nging moeng ing batin baé:

— ..Kirakoe koeldikoe iki wis mati. Tjoba daktariké, bandjoer
dakkelétané pisan.”

Dadoengé ditarik moenggah, ler, ler, ler! Bareng saja moenggah,
weroeh ............ mara badénen, tjah! apa sing katon? ............
doedoe koeldi, nanging .......... .. golék, krontjalan kaja weloet
kena kepantjing.

Weroeh golék kajoe maoe roemangsané wong toewa koewi kaja
ngimpi. Saking goemoené nganti ora obah, ngadeg ndjedjer, tjang-
kemé mlongo, matané menteleng.

Bareng wis rada saréh, noeli tjalatoe, nanging ija isih kamiso-~
solen:

— .Koel ......... koeldikoe ......... ana ngendi, ......... sing
taktjem ......... ploengké sagara ......... maoe?”

Kentoes mangsoeli karo nggoejoe:

— ,.Koeldin¢ ija akoe ikil”

— .. Kowé?”

— LJja, akoe!”

— ,.Hoes, adja sembrana, ta, wong toewa kok dienggo dola-
nan!”

— ,.Lo, akoe ora sembrana! Akoe ora goroh temenan!”

— ,.Jén ngono, la prijé, wong sing taktjegoerké ing banjoe maoe
koeldi, saiki kok dadi golek?”

— ,.Sing marahi banjoe sagara koewi asin, dadiné ............ "

— ,.Lo, lo, adja omong, tal Mengko jén akoe anjel ............ "

— ,,Ora, pakdé! Takkandani temené, naging dadoengé iki
oetjoelana disik, dadi ora ngribedi oléhkoe tjatoeran.”

Saka kepénginé arep kroengoe tjaritané Kentoes, wong toewa
maoe noeli ngoetjoeli dadoeng. Bareng Kentoes wis oetjoel, ban-
djoer tjalatoe: _

— ,.,Takkandani, ja pak! Akoe iki maocené golék kajoe, ija kaja
saiki iki roepakoe. Akoe wis méh dadi botjah, kaja botjah loemrah
kaé. Nanging réhné akoe keséd, ora mleboe sekolah, sing dak
enoet moeng oedjaré kantja-kantjakoe, akoe bandjoer loenga ming-~
gat ............ Tjekaké noedjoe sawidjiné dina, bareng akoe tangi

toeroe, akoe dadi koeldi, nganggo koeping koeldi, nganggo boen-
toet koeldi barang! Wabh, isinkoe wis ora karoewan! Moega-moega
kowé adja nganti kisinan kaja akoe, pakdé! ............ Akoe ndjoet
diedol menjang pasar, ditoekoe panggedé koemidi harmston; di-
adjari mloempat? barang. Bareng anoe, ' noedjoe sawidjining
dina, akoe lagi main, tiba saka ndoewoer. Sikilkoe pintjang. Pang-
gedé koemidi ndjoer ora gelem ngingoe akoe, akoe diedol menjang
pasar; koktoekoe!”

— L, lja, ija, daktoekoe sroepijah! ............ Lah, saiki keprijé,
sapa sing arep mbalékaké doewitkoe?”

— .Mestiné ija ora ana, kok dadi kowé bonggan? Akoe kok-
toekoe ikoe sing kokpoerih rak koelitkoe ta, arep kokanggo be-
doeg?”

— ,.Jja pantjéné! Lah saiki prijé hara, lehkoe golék loelang me-
njang ngendi?”

— ,.Wis ta pakdé adja soesah! Rak ija akéh ta, koeldi lijané?”

— ,,Ora, tjritamoe koewi wis rampoeng, apa doeroeng?”

Kentoes mangsoeli:

— ,.Doeroeng, kari satitik ndjoet rampoeng. Bareng akoe wis
koktoekoe, ndjoet kokgawa mréné, karepmoe arep kokpaténi, arep
koktoeweg waé. Nanging kowé welas, dadi ora sida. Akoe ban-
djoer kokbandoeli watoe, koktjemploengaké sagara, karepmoe pa-
tikoe bén sampoerna. Kaja mangkono maoe sabab kirakoe atimoe
betjik toer lantip. Akoe banget trima kasih. Nanging kowé ora
njana, jén boe poetri peri bandjoer noeloengi.”

— . Poetri peri sapa?”

— ,,Poetri peri koewi iboekoe. Déweké ikoe tresna banget me-
njang akoe, akoe tansah dioelat-oelataké waé; jén katjilakan ban-
djoer ditoeloengi, sanadjan akoe iki botjah moersal banget. Pan-
tjéna akoe iki ora wadjib ditoeloengi waé saka nakalkoe iki! Ija
koewi, bareng akoe wis méh keblebeg, boe peri noeli oetoesan iwak
pirang-pirang ngrojok akoe. Dikira akoe iki mati, akoe dikrikiti.
Wah, jén mangan djeboelané iwak koewi ngoengkoeli botjah. Ana
sing ngoental koepingkoe, ana sing njaplok tjongorkoe, ana manéh
sing ndédeli koelitkoe, wekasané ana wader sing njaplok boen-
toetkoe.” s

Bareng Kentoes tjalatoe mangkono, wong toewa maoe moeni
karo kirig-kirig:

— . Hiiiih, wiwit dina iki akoe ora bakal mangan iwak. Mengko
jén noedjoe mangan badér ing djeroné ana boentoeté koeldi, rak
tjilaka!”

Kentoes mangsoeli karo nggoejoe:

— ,,Akoe ija mangkono! Ija koewi kotjapa, bareng oléhé ngrikiti
iwak-iwak maoe loelangkoe wis goesis kabéh, ndjoet arep wiwit
ngrikiti baloengkoe, ............ eh, beneré kajoekoe, wong baloeng-
koe iki sing digawé kajoe.

Nanging bareng wiwit digaél-gaél, djeboelané ora sida, malah
moetah-moetah, djalaran ora taoe mangan kajoe. Moela bandjoer
pada loenga, bjoer, malah ora nganggo moeni: trima kasih ba-
rang! Nah, ikoe sababé anggonkoe saiki dadi golék manéh.”

Wong toewa maoe malah bandjoer nesoe, tjalatoené:

— .,O¢h, ija, ija, ija, kodjahmoe sakrandjang gambir ikoe akoe
ija ngandel, nanging ora pratjaja. Wosing oewos, akoe wis me-
tokaké doewit sroepijah sing dakanggo toekoe kowé. Saiki dak-
djaloek bali! Tjekaké kowé arep takedol, takétoeng boboté kajoel
Kowé rak ija pajoe jén diedol kaja kajoe obong waél!”

Kentoes tjalatoe:

- B, lah ijja ta, dolen! Akoe manoet baél”

Nanging anggoné tjalatoe mangkono ikoe Kentoes karo men-
tjolot, ambjoer ing tengah sagara. Kentoes noeli nglangi karo tji-
krak-tjikrak. Oléhé nglangi saja soewé saja adoh saka gisik. Noeli
bengok-bengok karo méngo:

— ..Wis ja, pakdé! Jén kowé isih boetoeh loelang koeldi, nggo-
lekana akoe!” ,

Kentoes teroes nglangi. Oléh sawatara noeli méngo manéh karo
oendang-oendang:

— ,Karia slamet, pakdé! Jén kowé boetoeh arep dodol kajoe,
nggolékana akoe!”

Ora antara soewé Kentoes wis méh ora katon. Sing katon moeng
goendoelé ireng, gedéné sagloegoet. Kala-kala katon sikilé tjeko-
kalan. Oléhé nglangi mentjolot-mentjolot kaja iwak sepat ana ing
bloembang jén noedjoe mentas ana oedan.

Kentoes anggoné nglangi ora ana sing diparani, moeng sapa-
ran-parané. Doemadakan weroeh ana karang ing tengah sagara,
roepané poetih mentoer kaja marmer. Ing sadoewoeré karang maoe
ana wedoesé, embak-embék kaja ngoendang-oendang Kentoes soe-

paja agé-agé tekaa ing karang maoe. Nanging ana anéhé, ramboeté
wedoes ikoe ora kaja ramboet wedoes loemrah: ireng aloes kaja
ramboeté poetri peri. Kentoes bareng weroeh roepané wedoes maoe
rada deg-degan saka boengahé atiné. Pangirané wis mesti poetri
peri sing dadi wedoes ikoe. Moelané anggoné nglangi ija saja die-
peng. Bareng meh tekan, koerang satitik, doemadakan ana ireng-
ireng ndjenggowah, mentjoengoel saka sagara, ija ikoe iwak lodan
sing gedéné ora karoewan kaé. Oentoené teloeng larik, toer dawa-
dawa pating tjringih. Tjangkemé mangap-mangap. Iwak lodan
maoe, ija iwak sing gawé girisé wong-wong sarta kéwan-kéwan
ing pinggir sagara kono.

Bareng weroeh iwak lodan maoe, atiné Kentoes miris banget.
Olehé nglangi ménggak-menggok arep njingkiri tjangkem iwak.
Nanging iwaké saja tjedak, toer oléhé noetoeti Kentoes rikaté kaja
lakoené panah.

Wedoes ing karang maoe tjeloek-tjeloek:

— ,.Gelis, Toes, gelis, gelis!”

Kentoes oléhé nglangi saja sengkoet tangan sikil lan awaké
obah kabéh.

— ,.Rikat, Toes, rikat, iwaké wis tjedak!”

Kentoes ngetog karosané.

— ,.E, ngati-ati, Toes, iwaké selak njaplokl! La, la, kae kaé ......
Rikat, rikat, wé, la, ditjaplok kowé mengko! ............

Kentoes saja rikat banget oléhé nglangi nganti kaja mimis metoe
saka ing bedil. Kentoes wis tjedak banget karo karang, wedoes
mangloeng ngetoengaké sikilé ngarep, kaja arep noeloengi.

Nanging ............ haeb! Iwak lodan mangap, Kentoes diserot
kaja wong ngoental endog; Kentoes teroes bablas ambles mleboe
tjangkemé iwak lodan. Saking rikaté, ana ing djero ketatap-tatap,
Kentoes nganti kelenger ora éling ana 14 djam.

Bareng wis éling, Kentoes ora ngreti ana ngendi. Kiwa tengen
kabéh peteng, toer petengé ndoemoek iroeng, roemangsané nganti
kaja ketjemploeng ana ing tong isi mangsi. Ing kono sepi njenjet
ora ana soewarané barang-barang. Moeng kala-kala Kentoes krasa
ana angin nampeg rainé, Maoené déweké ora ngreti saka ngendi
asalé angin maoe., Nanging soewé-soewé weroeh jén angin maoe
saka ing keboek. Sabab iwak lodan maoe doewé lara watoek me-
ngi dadi jén ambegan nganti kaja angin prahara.

Sakawit atiné Kentoes diwanék-wanékaké. Nanging saja soewé
saja roemangsa jén déwéké koewi saiki ana ing sadjeroné wa-
doeké iwak lodan; atiné saja sedih, Kentoes bandjoer nangis ngge-
lolo, karo toeloeng-toeloeng:

— .. Toeloeng, toeloeoeoeoeoeng! Kok ija ora ana sing noeloengi
akoe, iki keprijé?”

Doemadakan ana soewara glereg-glereg kaja soewarané der-
ménan kakéhan banjoe:

— ,.Sing arep noeloengi kowé sapa?”

Kroengoe soewara maoe Kentoes ndjenggirat, kagét banget,
awaké nganti anjep kabéh. Noeli takon:

— ,.Sapa koewi?”

— ..Akoe, iwak djambal, kaja kowé, ditjaplok iwak lodan. La,
kowé koewi iwak apa?”

— ,,Hoes, akoe doedoe iwak! Akoe golek!”

— ,,E, doedoe iwak. Kok kowé gelem ditjaplok.”

— ..Wong ora ditari. Oedjoeg-oedjoeg ndjoet ditjaplok waé;
akoe ora bisa polah. Ora, la iki ndjoer keprijé ana ing petengan
kaja ngéné iki?”

— ,]ja wis ngenténi waé, nganti adjoer.”

Kentoes mangsoeli karo nangis:

— ,,Akoe emoh jén diedjoer!”

— ,,Lo, akoe iki ija ora gelem. Nanging akoe sabangsakoe ikoe
wis koelina nrima, sakéhing lelakon disangga kalawan kapénak.
Oectawa toemrap bangsakoe mati ana ing banjoe ikoe dianggep
loewih sampoerna tinimbang karo mati ana ing wadjan.”

— ,,0Oc¢h, ngélmoené wong kepaoeng, ikoe.”

— , Lo, koewi pijandel. Mangka toemrapé bangsakoe iwak
djambal, pijandel ikoe ora kena disapélékaké oetawa disoelajani.”

— ,Ora ............ tjekaké akoe arep mbradat saka kéné.”

— .Ija wis ta, mbradata jén bisal”

— ,.Apa iwak lodan iki gedé banget, ta?”’

— ,,Wo, kowé ora bisa ngira-ira. Awaké tok waé dawané wis
sapal. Koewi doeroeng petité.”

Lagi pada goeneman mangkono, doemadakan Kentoes weroeh
ing kadohan ana kelip-kelip.

— ,,Padang-padang kaé apa lo?”

— ,,Kaé rak ija kantja pada baé karo akoe lan kowé, malah
ka¢ wis méh dileboer, njatané wis ana dijané.”

— ,,Tjoba daktilikané! Bokmanawa koewi iwak toewa, bisa toe-
doeh dalan marang akoe, soepaja bisa metoe saka kéné.”

— ,Jja ta, akoe meloe ndongakaké waé, golek!”

— .. Wis ja, djambal.”

— Jja, slamet jal”

— ,,Ketemoe manéh soek kapan?”

— ,.Emboeh, sapa sing weroeh ............ wis, adja soesah ko-
arep-arep ketemoe manéh.”

[ B
XXXV. KENTOES KEPETOEK KARO ......... MARA
WATJANEN!

Sawisé pamitan karo iwak djambal, Kentoes teroes mlakoe karo
grajah-grajah ana ing djero awaké iwak lodan maoe, marani me-
njang panggonan sing ana padang-padangé koewi.

Karo mlakoe Kentoes krasa sikilé tansah midak djemék-djemek
kaja banjoe gadjih, sarta banjoe maoe mamboe iwak blarongan.

Saja tjedak, dijané saja tjeta. Kentoes teroes waé oléhé mlakoe.
Bareng tjedak weroeh ............ mara, apa, tjah, sing katon? Kowé
mangsa bisaa mbadé, oral moelané daktoetoeri baé ............ Ing
kono sing katon bangkoe tjilik; ana dijané lilin dipasang ing gen-
doel. Sangarepé bangkoe maoe ana wong linggih dingklik, wongé
wis toewa, wis woengkoek, ramboeté poetih memplak kaja kapoek:
tjanoen-tjanoen mangan iwak tjilik-tjilik. Sadjaké iwak sing dipa-
ngani koewi isih oerip, njatané kala-kala ana sing mentjolot metoe
saka tjangkemé.

Bareng Kentoes weroeh wong toewa maoe, atiné kagét, nanging
kageété karo boengah sing ora ana pandingané kaé. Méh waé, kaja
botjah ora waras. Arep tjalatoe, ora kawetoe, arep nangis, ora bi-
sal Bisané moeng njoewara grojok ora tjeta. Wekasan tangané
bandjoer ndaplang ngrangkoel wong toewa maoe karo mbengok:

— ,.0, pak, paaaak, saiki ketemoe kowé! Saiki wis ora arep pi~
sah akoe karo kowé, ora arep pisahtenaaaan!”

Wong toewa maoe ngoetjek-oetjek mripaté, kaja-kaja ora ngan-
del marang pandelengé, noeli tjalatoe:

reng anoe doewité 5 roepijah takpendem karo asoe adjag lam koe-
tjing. Akoe digegoejoe bétét ............ ¢h, ora dik, doewité kari
4 roepijah. Nanging doewité ora ana. Bareng takgoegat, djaréné
djaksa, akoe salah, ndjoer dioekoem. Metoe saka ngoekoeman,
akoe arep golek téla gantoeng, kari-kari sikilkoe kema pasangan.
Akoe ditaléni pak tani, kon toenggoe kandang pitik. Bareng we-
roeh nek akoe botjah betjik ndjoet ditjoelaké. Akoe kepetoek oela,
oelané nggoejoe nganti mati. Akoe bali menjang panggonané boe
peri, weroeh kidjing. Akoe nangis, darané marani. Tjalatoené da-
ra: — ,,Akoe weroeh bapakmoe lagi gawé pracel” Akoe moeni:
— ,,Eh, oepama akoe doewé soewiwi bisa maboer.” — ,, Kowé apa
arep ketemoe bapakmoe?’ kana ngono. Ndjoet akoe mangsoelr
— ..Sapa sing nggawa akoe?” Dara moeni: — ,, Takgéndong ta.’

Bareng anoe akoe noenggang dara, maboer sawengi moepoet.
Esoeké wong golék iwak kaé pada ndeleng menjang sagara, tja-
latoené menjang akoe: — ,, Kaé ana wong toewa méh klelep.” Akoe
ora pangling kowé, pak, akoe krasa, kowé takawé-awé, takekon

Bapakné njelani:

— ., Akoe ija weroeh kowé, pantjén ija kepéngin minggir, nanging
ora bisa. Wong aloené gedé-gedé. Praoekoe kérem. Ora soewé ana
twak lodan, sing gawéné saba kono. Bareng weroeh akoe, akoe
ditjaplok, kaja njaplok ento-ento waé.”

Kentoes takon:

— ,Pira lawasé ana kéné, pak?”

— ..Kira-kira ana 2 tacen, nanging roemangsakoe 200 windoe!”

— ,.La kok kow¢ isih oerip? Oléhmoe éntoek lilin iki saka ngen-
di? Kok ija doewé rék barang, sing meénéhi sapa?”’

— ., Takkandani ja, kowé. Dék ana prahara kaé, ora moeng
praoekoe waé sing kérem, ana praoe dagang gedé, ija kérem. Man-
troesé kabéh pada ketoeloengan, nanging praoené ndjoet ditjaplok
iwak lodan iki. Sadjaké nalika samana loew¢ banget njatané praoe
gedé maoe dioental sapisan kleboe ............

— ,,W¢, toblas, sapisan waé?”

— Llja, .l haeb, sapisan praoené kleboe kabéh, moeng ti-
jangé waé diidokaké metoe, nanging ketjantol oentoe dadi slilid.
Ja koewi begdjakoe, pracené maoe momot iwak asinan, reti bes-
koewit, téh, kopi, goela, beras, anggoer, katjang, lilin karo rék

pirang-pirang pak. Ja koewi paringé Goesti Allah, akoe nganti bisa
oerip ana kéné, wis 2 taoen lawasé. Nanging saiki kabéh maoe
wis pada enték, wis ora ana barang-barang, liliné ija moeng kari
sing daksoeled iki ............ "’

— ,.Lah mengko ndjoer keprijé?”

— ,Ja wis ndjoer kari petengan waé.”

— ,.0, pak, adja nganti kesoewén, ajo pada loenga, metoe saka
kénél ......... "

— .. Metoe? ......... Menjang ngendi? Keprijé?”

— ..Jja metoe saka tjangkemé iwak lodan iki, ndjoer nglangi ....."

— ,,0. Allah, nggér, adja moeng remboeg waé. La ija kowé
bisa nglangi, akoe, kaprije?”

— ,.Koewi ora dadi apa, pak! Kowé takgéndong, akoe sing baoet
nglangi, mengko rak ija tekan gisikan.”

Pak Domblé gédeég-gédég, semoe maido:

— ,.]ja moeng gagasan waé, mangsa kalakona, ora! Ngendi ana,
golek ora ana sadepa doewoeré, arep bisa nglangi, toer karo nggén-
dong akoe!” :

— B, pak, mara tjobanen, mengko rak tenan! Ewadéné, jén
pantjén kodraté koedoe mati, la ija wis, nanging rak ana petinga-
né, ija ikoe akoe lan kowé mati bareng!l”

Kentoes tanpa tjalatoe barang-barang manéh, noeli liliné di-
djoepoek, mlakoe disik karo madangi. Tjalatoené marang bapakné:

— ..Ajo, kowé anaa ing boerikoe, pak! Adja wedil”

Wong loro maoe noeli pada loemakoe oeroet-oeroetan, metoe
ing oesoesé iwak lodan, teroes metoe wadoeké. Bareng wis tekan
ing gorokan sing ambané salawang gapoera kaé, pada mandeg,
karo ngingetaké ngiwa nengen lan ngiras mikir-mikir kepénaké
anggoné pada arep metoe.

Wroehanamoe, tjah, iwak lodan maoe wis toewa banget lan
doewé lara watoek, sarta doewé lara maras. Dadi jén toeroe tjang-
kemé mesti menga. Moela bareng Kentoes wis tekan panggonan
gorokan, ngingetaké djaba weroeh langité padang soemilak, lin-
tangé pating krelip, dasar noedjoe padang boelan, bandjoer bisik-
bisik:

— .,/Pak, iki.kebeneran banget. Iwaké lodan lagi toeroe kepati.
Sangarané ora ana aloené. Ajo, pak, noeroeta akoe waé, mengko
rak bisa tekan djabal”

Kentoes karo bapakné noeli pada ngliwati gorokan, bandjoer te-
kan tjangkem, teroes mlakoe djindjit-djindjit ngambah ilat. Ilaté
iwak lodan maoe amba dawa nganti kaja dalan gedé. Kentoes wis
meh arep mentjolot njemploeng menjang sagara, doemadakan iwaké
wahing, gebrés, gebrést ............ Kentoes karo bapakné koloe
manéh, glodag, ...... bali kleboe menjang wadoek. Tjoloké mati,
wong loro maoe ana ing petengan manéh.

Kentoes rada samar atiné:

— . W¢, lah, keprijé iki?"

— ., Wis, Toes, wis, adja kakéhan réka, sing pasrah baél”

— ,.Lo, adja ngono, pak! Tjoba ajo, daktoentoen manéh, alon-
alon waé, adja nganti keplését!”

— ,,Arep menjang ngendi iki?"”

— ,.Tjoba, ditjoba manéh. Wis ta, pak, adja soemelang.”

Bapakné noeli ditoentoen alon-alon, nganti tekan panggonan go-
rokan. Boebar gorokan noeli ngliwati lidah mané¢h, bandjoer me-
nék ing oentoené iwak sing teloeng larik ikoe. Sadoeroenge am-
bjoer, Kentoes, tjalatoe marang bapakné:

— ..Kéné, pak, dakgéndong, gotjekana goeloekoe sing kentjeng.
Mengko rak gampang, tjekaké!”

Bareng Pak Domblé wis digéndong sarta wis kentjeng oléhé
goedjengan, Kentoes nggebjoer ing sagara.

Sagarané kimplah-kimplah ora ana ombaké. Remboelané man-
tjorong, dasar poernama. Iwak lodan maoe oléhé toeroe kepati,
oepama dimrijema doeroeng mesti tangi.

XXXVI. KENTOES DADI BOT]JAH.

Kentoes oléhé nglangi sarosané. Bapakné digéndong ana ing
geger, sikilé loro pisan kakoem ing banjoe. Nanging Kentoes ija
krasa jén bapakné maoe ngoplok wél-wélan.

Anggoné ngoplok ikoe djalaran kademen apa djalaran wedi?
Kira-kira ija sabab loro-loroné. Nanging panjanané Kentoes marga
saka wedi. Moelané noeli tjalatoe:

— ..Adja soemelang, pak, sadéla engkas rak wis tekan pasisir.”

— , Pasisiré endi, ta Toes?” Oléhé takon pak Domblé maoe karo
ngintjang-intjeng kaja toekang mendjait jén arep njoeroepaké dom
kaé. — ,,Akoe ndeleng ngiwa nengen, anané moeng banjoe karo
langit waé!”

— ,,Nanging akoe weroeh pasisiré, pak! Wong akoe koewi awas
banget, saja jén bengi ngéné iki, pandelengkoe ngoengkoeli
koetjing."”

Satemené Kentoes ikoe moeng api-api waé, ing batin fja rada
djoedeg. Karosané saja soeda, ambekané saja ngangsoer diagak
ora bakal bisa tekan pasisir, sabab pasisiré isih adoh.

Kentoes nglangi teroes, nganti pedot napasé. Noeli méngo nde-
leng bapakné karo tjalatoe megap-megap:

— ,,Pak, toeloeng ...... pak ...... matil”

Kentoes karo pak Domblé wis méh keblebeg. Doemadakan ana
soewara glereg-glereg kaja oeniné dolanan otog-otog, tjalatoené:

— ,.Sapa sing arep mati iki?”

— ,,Akoe karo bapak!”

— ,,Lo, kaja wis taoe weroeh ......... lo, kok Kentoes!”

— ,]ja, akoe, Kentoes lah kowé sapa?”

— ,.Akoe iwak djambal, kantjamoe ana ing djero wadoeké lo-
dan bijén kaé.” i

— ,.Kok wis tekan kéné?”

— ,,Akoe ngetoetaké kowé. Kowé sing noedoehaké dalan akoe.
Moelané bisa metoe!”

— ,,Anoe, djambal, bok akoe wong loro iki kok toeloengi! We-
lasanal Jén ora koktoeloengi, wis mesti mati!”

— LJja, ija, ija, mesti taktoeloengi! Wis kéné, goedjengana pe-
titkoe kéné, tak gérét. Sadéla waé rak tekan pasisir.”

Pak Domblé karo Kertoes énggal-énggal goedjengan petité
iwak djambal. Nanging gagasané tinimbang ana ing petit waé,
loewih kepénak noenggang gegeré djambal pisan.

Kentoes takon: — ,,Apa iki ora kaboten, ta?”

— ,.Ora, kaboten apa, wong moeng saméné waé!”

Pantjén mémper oepama iwak djambal ikoe koewat nggéndong
wong loro maoe, sabab gedéné sabelo, toer delengé djentot.

Bareng wis tekan pasisr, Kentoes mloempat disik, noeli noe-
Yoengi bapakné. Kentoes bandjoer tjalatoe marang iwak djambal:

— ,.Djambal, kowé wis noeloengi bapak karo akoe. Akoe nganti
ora bisa ngandakaké trima kasihkoe. Nganti mbésoek pitoelangan-
moe ikoe bakal dakéling-éling waeé.”

Anggoné tjalatoe mangkono maoe iwaké djambal karo diepoek-
epoek. Iwak maoe krasa atiné. Matané bandjoer mbrebes mili sa-

bab doeroeng taoe oleh trima kasih kaja nalika ikoe. Nanging
semoené isin jén anggoné nangis nganti konangan Kentoes moela-
né teroes loenga klépat angsloep ing djeron banjoe.

Samana wis ésoek.

Pak Domblé kaja-kaja ora koewat mlakoe. Kentoes tjalatoe:

— ..Wis, pak, ajo dakdjagani léndéjana akoe waé. Ajo mlakoe,
ajo! Ora soesah rikat-rikat, nggremet kaja semoet waé rak oewis!
Mengko jén sajah, ja mandeg ngono, lérén ana pinggir dalan.”

Pak Domblé takon:

— .Jki arep menjang ngendi, ta? Toes?”

— ..Golék omah ngono, sing kena di djaloek-djalocki sega se-
pintjoek, karo diéjoebi.”

Kentoes karo bapakné noeli mlakoe. Doeroeng ana satoes petjak
weroeh ing pinggir dalan ana wong ngemis loro. Ija ikoe si asoe
adjag karo koetjing, nanging roepané wis manglingi banget, wis
akeh malihé. Koetjingé sing dék bijén gawéné merem api-api pi-
tjak, saiki kadoeroesan pitjak tenan. Asoené adjag saiki wis katon
toejoek-toejoek, goedigen toer belang-belang. Boentoeté wis ora
ana. Dek bijen, dék isih dadi bégal ija soegih, nanging saiki wis
mlarat banget. Saking mlaraté, nganti koloe ngedol boentoeté,
diedol menjang toekang tjoekoer dianggo keboet.

Bareng asoe adjag weroeh Kentoes, bandjoer tjalatoe ngasih-
asih:

— .. Toes, tjah bagoes, mbok akoe kok-welasi, kok-wehi pangan,
akoe saiki mlarat banget.”

Koetjing njamboengi:

.Mlarat banget.”

Kentoes méngo karo mangsoeli:

— ..Makloemé baé wong kowé gawémoe apoes-apoes! Akoe
bijen wis kokapoesi, saiki mangsa doewéa welas akoe marang
kowé.”

— .. Tenan, Toes, saiki akoe mlarat tenan!”

Koetjing njamboengi.

— ., Tenan!”

— .Jén kowé saiki pada sangsara, ikoe wis patoet waél Bener
oenén-oenén: Dénga apoes nemoe apes! Wis ja!”

.Bok kokwelasi Toes!” ............
~Welasi ............ ”

Kentoes mangsoeli manéh:

— ,,Ora arep melasi wong ala, akoe! Maling baé mangsa moe-
loesa, oral”

— ..Adja koktinggal, Toes!”

Koetjing: — ,,Adja koktinggall ............ "

— ..Wis ja, andoem slamet! Moeng wekaskoe adja lali ma-
rang karepé oenén-oenén: Sapa sing demen ndédéli bakal kadé-
délan.”

Sawisé tjalatoe mangkono, Kentoes karo bapakné noeli mlakoe
manéh alon-alonan. Bareng wis oléh satoes petjak manéh, weroeh
ana omah gedég nganggo pajon gendéng, ana ing pinggir dalan.

Kentoes kanda.

— ,.Pak, omah kaé mesti dienggoni ngoewong. Jo, ndodog ka-
na, jol” ‘

Bareng tekan omah maoe noeli dodog-dodog. Ana soewara sa-
ka ing djero, njapa:

— ,.Sapa koewi?” )

Wangsoelané Kentoes:

— ..Koela tijang kasangsara kalijan bapak koela. Koela boten
gadah arta, boten gadah grija.”

— ,.Sogoken saka djaba waé, lawangé rak menga déwél”

Kentoes ngengakaké lawang, kaja welingé swara maoe, pada
mleboe. Bareng wis ana ing djero, ngingetaké ngiwa nengen, ora
ana oewongé.

Kentoes ngoedarasa karo goemoen:

— ,.Sing doewé omah iki ana ngendi?”

— ,.,Akoe ana ing doewoer!”

Kentoes karo bapakné ndengéngék mandoewoer, weroeh ana
djangkrik ana ing saka, Kentoes noeli tjalatoe:

— ,,Lo, djeboelané wong toewakoe, Ki Toetoer!”

— Llja, ija, ija, saiki kowé ngakoe wong toewa akoe. Bijén akoe
kokgoesah, kokpatak nganggo gandén nganti péndéng.”

— ,Jja, Ki, akoe isih kélingan ............ Ja wis, saiki akoe toen-
doengen waé ......... oetawa keproeken nganggo gandén .........
nanging welasana bapakkoe ikil............ "

— .,Akoe welas, ija marang bapakné ija menjang anaké. Moeng
waé akoe arep ngélingaké kowé. Wong dék bijén kowé koewi

ndoegal banget. Saiki éling-élingen: wong koewi, jén ora gelem
dialani adja sok ngalani.”

— ,.Bener, ki, bener. Woelangmoe iki bakal takéling-éling ngan-
ti tekan bésoek. Nanging ............ kowé saiki kok doewé omah
betjik temen, iki ............ ?"

— ..]Iki oléhkoe éntoek saka wedoes, sing ramboeté ireng moe-
loes, betjik kaél”

Kentoes kagét, noeli takon manéh:

— ..Saiki wedoesé ana ngendi?”

— ,,Emboeh, ja, akoe ora weroeh!”

— ,,Baliné mréné kapan?”

— ,,Wis ora bali manéh. Wingi wedoesé nangis karo embak-
embék, gadjegé moeni: — ,,O, Toes, mesakaké temen ............
saiki akoe wis ora bakal ketemoe manéh ............ wis mesti di-
pangan iwak lodan ............

— ,,Tenan, ki, kanda ngono tenan? O, wedoesé kaé ............
wis mesti ............ boe peri ............ mangsa oraal”

Kentoes tjalatoené pedot-pedot, karo nangis mingseg-mingseg.

Sawisé sawatara, loehé noeli dioesapi, bandjoer nata damén di-
enggo toeroe pak Domblé. Bareng wis rampoeng, takon marang
ki Toetoer:

— ,.Ora, ki, apa akoe bisa golék presan sagelas waé, dienggo
ngombéni bapak iki. Jén diombéni presan, bapak iki rak ndjoet
waras.”

— ..Bisa waé, Toes! Kana galo, teloeng boelak engkas ana wong
désa, djenengé pak Karta, gawéné nandoer soeroeh. Ikoe doewé
sapi presan. Ndjaloeka mrana, mengko rak oléh!”

Kentoes mangkat. Bareng tekan ngomahé pak Karta, noeli
nemboeng ndjaloek presan sagelas.

Pak Karta mangsoeli, takon:

— ,.Kowé ndjaloek presan sepira?”

— ,.Sagelas mawon!”

— .. Presan sagelas regané 5 sén. Kéné doewitmoe 5 sén.”

Kentoes mangsoeli karo mringis isin: :

— ..Koela boten gadah, sabribil mawon boten mbekta.”

— .Ja wis, jén kowé ora doewé doewit ija ora dakwehi presan
satétés-tétésa.”

— »WEe lah pripoen?” Kentoes wis arep loenga.

Pak Karta tjalatoe manéh:

— ,.Mengko disik, tal Ngono waé, kowé gelem, takekon ngoe-
bengaké gilingan timba.”

— ,.Napa nikoe, gilingan timba nikoe!”

— ,.Koewi gilingan sing dianggo nimba banjoe soemoer. Jén
wis, banjoené ndjoer takenggo najirami soeroeh.”

— ,.Enggih tjobi mawon.”

— ..Jén kowé oléh satoes émbeér, takopahi presan sapi sagelas.”

— ,.Enggih empoen.” .

Kentoes noeli diadjak menjang soemoer, ditoedoehaké anggoné
ngoebengaké gilingan maoe.

Kentoes bandjoer toemandang. Namging doeroeng ol¢h 100
émbér, kringeté wis deléwéran, awaké sakodjoer kringeten kabéh.
Doeroeng tace déwéké njamboet gawé kaja mangkono.

Pak Karta tjalatoe:

— .,Maocené sing takekon ngoebengaké gilingan iki koeldikoe.
Nanging saiki koeldikoe lagi lara, arep mati ajaké!”

— ,.Tjobi, koela pareng ningali koeldiné.”

— ..Ajo, tal”

Kentoes mleboe ing gedogan; weroeh ana koeldi lagi toeron
ana ing damén. Koeldi maoe wis ora doewé kekoeatan djalaram
loewé; panggawéjané abot. Bareng dideleng temenan, Kentoes
kagét, batiné.

— ..Lo, kaja akoe wis taoe weroeh koeldi iki? Rainé akoe ora
pangling.”

Kentoes ndingkloek karo tjalatoe nganggo basané koeldi:

— ,.Kowé koewi sapa, ta?”’

Bareng ditakoni mangkono, koeldiné melék plorak-plorok karo
mangsoeli pedat-pedot:

— JAkoe ............ Keploek.”
Koeldi merem manéh, teroes mati.
— L, Ploek ............ Keploek! ............ O, mesakaké temen!”

Kentoes nangis, srikoetan ngoesapi loehé.

Pak Karta kagét weroeh Kentoes nangis maoe:

— .. Koeldi mati waé kok koktangisi, toer doedoe doewékmoe.
Kowé ora ngetokaké doewit. Oepama kowé mbajara mana gek
keprijé?”

— ,.Koela atoeri, pak ............ Koeldi niki tilas kantja koeda.”

— ,.Kantjamoe?"’

— ..Enggih, tilas kantja koela sekolah.” '

Karta nggoejoe ngakak: — ,,La dalah, doewé kaatja kok koeldi,
saiba mempengé ole¢hé pada sinaoce!”

. Kentoes meneng waé. Noeli ndjoepock gelas sing wis diiséni
presan digawa moelih.

Kentoes saben ésoek isih oemoen-oemoen wis tangi, teroes me-
njang omahé Pak Karta ngoebengaké gilingan banjoe. Saben dina
oleh presan sagelas dianggo ndjamoni bapakné, sabab larané ba-
pakné lara toewa.

Nanging ora moeng mangkono waé. Saka sitik Kentoes sinaoce
nganam tépas, wakoel, tjeting, klasa sapanoenggalané, ngaati bisa.
Oléh-oléhané diedol. Papajoné lotoeng. Doewit maoe noeli di-
toekokaké boetoeh saben dina, toerahané dianggo toekoe san-
dangan. Kentoes ngotak-atik gawé grobag soeroengan tjilik. Sa-
bab bapakné saiki jén mlakoe wis rekasa. Jén pinoedjoe hawané
kepénak, bapakné ditoenggangaké grobag, diadjak dolan oeroet
sawah oetawa oeroet tegalan, preloené golék hawa sing resik.

Jén bengi Kentoes sinace matja karo noelis. Déwéké mentas
toekoe boekoe ana ing désa ora adoh saka kono. Regané moeng
5 sén, boekoené wis rontang-ranting tanpa samak. Ewadéné tan-
sah diwatja baé. Jén arep noelis, wong ora doewé pén mangsén,
sing dianggo noelis kalam. Mangsiné peresan woh gendolak.

Bareng Kentoes mempeng kaja mangkono, ora moeng bisa nge-
pénakaké oeripé bapakné waé, nanging saiki malah bisa njélengi.
Tjélengané wis rong roepijah. Karepé arep dianggo toekoe iket,
djas karo djarik.

Noedjoe sawidjining dina Kentoes tjalatoe marang bapakné:

— ,.Pak, akoe takmenjang pasar, ja pak, arep toekoe iket, toe-
koe djas, karo toekoe djarik. Mengko jén moelih kowé mesti pang-
ling, pak!” Kentoes tjelatoe mangkono ikoe karo nggoejoe.

Bapakné aweh. Kentoes boengah banget, noeli mangkat, mlakoe
rerikatan. Doemadakan ana ing dalan kroengoe ditjeloeki saka
ing boeri, bareng méngo, weroeh ana kéjong djoemedoel saka
pager. . .

Kéjong takon: , Kowé pangling karo akoe Toes!”
— lja, ora ............ "’
— ,, Kowé ora kélingan? Akoe iki sing toenggoe lawang dalemé

poetri peri kaél Bijén kaé ta, akoe ndjoet midoen, malah sikilmoe
kedjepit lawang kaél”

Kentoes kélingan énggal mangsoeli karo takon:

— .Jja, ija, akoe kélingan ............ Ora, la saiki boe peri ana
- ngendi? Saiki lagi apa? Akoe apa diapoera? apa ija isih ngrasani
akoe? Apa omahé adoh saiki? Apa akoe kena tilik?"

Pitakoné Kentoes sing warna-warna maoe diwangsoeli saréh:

— ,.Kentoes, saikiné poetri peri ana ing roemah sakit.”

— ,,Ana roemah sakit?” .

— .]Jja. Poetri peri mentas kesangsaran, saiki gerah santer, ma-
lah wis ora kagoengan doewit kanggo ............ !

— ,,Tenan apa kandamoe |koewi? ............ Wé la, mesakaké
temen! ............ Oepama akoe doewé doewit samiljoen, takweé-
néhaké kabéh ............ Nanging akoe moeng doewé 2 roepijah

............ la iki, gilo! Iki arep takenggo toekoe iket karo klambi
pantjéné. Wis ta, kéjong, doewit iki gawanen waé, mbokmanawa
boe peri boetoeh!”

— ..La, oléthmoe arep toekoe klambi barang keprijé?”

— ,,Ah, ija 'wis bén waé? Malah oepama sing takenggo iki pa-
joe dakedol, takedol pisan, preloené dienggo tambah ............
Wis ta, kéjong, mangkata saiki-............ Soek embén balija, akoe
rak wis doewé doewit manéh. Tekan saiki akoe adjeg njamboet
gawé, 'dakenggo ngopéni bapak. Maoené akoe njamboet gawé
moeng tekan djam 6 soré, saki arep dakloewihi, soepaja bisa ngoe-
roeni boe peri. Wis, kéjong, andoem slamet. Soek embén taken-
téni ana kéné.”

Kéjong mangkat. Lakoené ora kaja adaté, saiki rikat, nganti
kaja kadal jén kodanan.

Bareng Kentoes tekan ngomah, bapakné takon:

— .. Klambiné endi, Toes?”

— ,.Anoe, pak, ora ana sing sedengan, moelané akoe ora sida
toekoe. Bésoek waé golek lijané.”

Soréné Kentoes oléhé njamboet gawé ora kaja sabené, nganti
tengah wengi isih mempeng, oléh-oléhané ija akéh.

Sawisé rampoeng. Kentoes noeli toeroe.

Bareng wajah bangoen déwéké ngimpi. Ana ing pangimpén roe-
mangsané ketemoe karo poetri peri. Roepané ngoengkoeli adat

saben. Poetri peri maoe ana kanané tjalatoe karo mésem, tangané
ngeloes-eloes goendoelé Kentoes:

— ,,.Lé, Kentoes, kowé saiki dadi botjah bagoes temenan! Moe-
lané sapira kaloepoetanmoe dakapoera. Botjah sing tresna marang
wong toewané, sing noeloengi bapa bijoengé jén noedjoe kesoe-
sahan oetawa noedjoe lara, ikoe wadjib dialem sarta diwénéhi
gandjaran. Sanadjan kowé, Kentoes, sok nggoegoe karepmoe dé-
wé, nanging ija patoet diwénéhi gandjaran. Welingkoe maraag
kow¢, ing tembé kowé sing ngati-ati, samoebarang kang arep kok-
lakoni koedoe nganggo dipikir sing dawa disik! Jén welingkoe
iki kokenoet, kowé mesti bakal bisa seneng oeripmoe!”

Tekan samono impéné, Kentoes noeli nglilir, bandjoer melék.

Kagét banget, sabab wis mari dadi golék kajoe!l Wis dadi bo-
tjah, kaja loemrahé botjah anaké wong-wong kaé. Ngingetaké
ngiwa nengen karo plenggang-plenggong. Omahé sing maoené
gedék wis roesak, saiki malih dadi gebjog tjét-tjétan anjar. Patoe-
roné dadi kantil nganggo kasoer lan klamboe. Ing djero kamar
kono isiné: lemari wadah sandangan, katja gedé, bangkoe lan lija-
lijané. Kabéh sarwa anjar, toer wis' ditata betjik.

Bareng Kentoes moedoen saka kantil, wis ditjepaki selop se-
pasang isih anjar kabéh. Kentoes mboekak lemari sandangan ......
isiné bentet sandangan anjar-anjar.

Kentoes noeli dandan, nganggo saroeng batik kawoeng. Bareng
nganggo djas, kantongané digogohi, nemoe ............ dompét ana
lajangé, oeniné:

— ,.Poetri peri mbalékaké oetangé 2 roepijah marang Kentoes
sarta paring trima kasih.” ‘

Bareng dompét maoe diboekak, isiné doedoe roepijah selaka,
nanging roepijah emas!

Kentoes noeli menjang ngarep katja, arep ngilo. Bareng nde-
leng katja ............ pangling awaké déwé. Saiki wis mari dadi
goleék, nanging dadi botjah lentjir koening, bagoes, mripaté resik
djlalat-djlalat. Kentoes boengahé atiné ora karoewan, nganti roe-
mangsa kaja ana ing impén.

Doemadakan tjalatoe: — ,,Lo, lah bapak ana ngendi saiki?”

Kentoes noeli metoe saka kamaré, weroeh bapakné ija wis ma-
lih. Katon enom manéh, katon rosa, sarta seneng kaja dék bijén.
Pagawéjané jja isih pagawéjan lawas, ija ikoe dadi toekang kajoe.

